
ᑮᓇᐅᔭᐃᑦ ᖃᓄᐃᓕᖓᓂᖏᑕ ᐊᑐᓕᖅᑎᑕᐅᓂᖏᑕ ᐱᖁᔭᖅ 
(ᐊᖏᕈᑕᐅᔪᖅ ᑏᓰᒻᕕᕆ 03, 2002) 

 
ᑲᒥᓯᓇᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 

ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᐃᓐᑲᓯᑖᒃᓯᓄᑦ ᐱᖁᔭᖅ ᐋᕿᒋᐊᕈᑕᐅᕗᖅ ᑖᑦᓱᒧᖓ ᐱᖁᔭᒧᑦ. 
 
2. (1) ᑐᑭᖓ ᐆᒪ “ᓈᒻᒪᓛᖑᔪᖅ ᐳᓴᓐ” ᑎᑎᕋᖅᑕᐅᓯᒪᓂᐅᑉ ᐃᓚᖓ 2.1 
ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐲᖅᑕᐅᓪᓗᓂ “ᐊᕐᕌᖑᒧᑦ” ᐊᒻᒪᓗ ᑭᖑᕝᕕᖅᑕᐅᓪᓗᓂ 
“ᑎᒃᑯᐊᖅᑕᐅᓯᒪᔪᒧᑦ ᑖᒃᓰᔭᕐᓇᐅᑉ ᐊᕐᕌᖑᖓᓄᑦ”. 
 
 (2) ᑐᑭᖓ ᐆᒪ “ᖁᑦᓯᓛᒻᒪᕆᐅᔪᖅ ᐳᓴᓐᑎ” ᑎᑎᕋᖅᑕᐅᓯᒪᓂᐅᑉ ᐃᓚᖓ 2.1 
ᐋᖅᑭᒋᐊᖅᑕᐅᒃᑲᓐᓂᖅᐳᖅ ᐲᖅᑕᐅᓪᓗᓂ “ᐊᕐᕌᖑᒧᑦ” ᐊᒻᒪᓗ ᑭᖑᕝᕕᖅᑕᐅᓪᓗᓂ 
“ᑎᒃᑯᐊᖅᑕᐅᓯᒪᔪᒧᑦ ᑖᒃᓰᔭᕐᓇᐅᑉ ᐊᕐᕌᖑᖓᓄᑦ”. 
 
3. (1) ᑎᑎᕋᖅᑕᐅᓯᒪᓂᐅᑉ ᐃᓚᖓ 2.11 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ 
ᑭᖑᕝᕕᖅᑕᐅᓪᓗᓂ ᐆᒥᖓ: 
 
ᖃᑦᓯᐅᓂᖏᑦ ᑖᒃᓰᔭᕈᑎᒃᓴᓄᑦ ᐊᑭᓕᐅᑎᒃᓴᑦ 2001 ᑖᒃᓰᔭᕐᓇᐅᑉ ᐊᕐᕌᒍᖓᓄᑦ 
2.11 (1) ᑖᒃᓰᔭᕈᑎᒃᓴᓄᑦ ᐊᑭᓕᐅᑎᒃᓴᖅ ᒪᓕᒍᑎᒋᓗᒍ ᑖᓐᓇ ᐃᓚᖓ ᐊᕐᕌᖑᒧᑦ 2001-ᒧᑦ 
ᐊᑭᓕᐅᑕᐅᓇᔭᖅᑐᑦ ᐃᓄᖕᒧᑦ ᑖᒃᓰᔭᕈᑕᐅᔪᓐᓇᖅᑐᓄᑦ ᑮᓇᐅᔾᔭᒃᓴᕐᓂᕆᔭᖓᓄᑦ ᐅᕝᕙᓘᓐᓃᑦ 
ᑕᒃᓰᔭᕈᑕᐅᔪᓐᓇᖅᑐᑦ ᑮᓇᐅᔾᔭᒃᓴᕈᑕᐅᔪᕕᓂᕐᓄᑦ ᑲᓇᑕᒥ, ᖃᓄᐃᓕᖓᓂᖓ ᒪᓕᒍᑎᒋᓗᒍ, 
ᑎᑎᕋᐅᓯᐅᓯᒪᔪᖅ ᑕᕝᕙᓂ ᐊᕕᒃᓯᒪᓂᕐᒥᑦ ᐃᒪᐃᓕᖓᔪᖅ “ᖃᑦᓯᐅᓂᖏᑦ ᑕᒃᓰᔭᕈᑕᐅᔪᓐᓇᖅᑐᑦ’’, 
ᐅᓇᐅᕗᖅ: 

(ᐃ) ᑮᓇᐅᔭᑦ ᖃᑦᓯᐅᓂᖏᑦ ᑖᒃᓰᔭᕈᑕᐅᔪᓐᓇᖅᑐᑦ ᒥᑭᓐᓂᖅᓴᐅᒃᐸᑕ 
$30,754-ᒥᑦ ᑖᒃᓰᔭᕈᑎᒃᓴᓄᑦ ᐊᑭᓕᐅᑕᐅᔪᓐᓇᕋᔭᖅᑐᑦ 7.2%-
ᖑᔪᓐᓇᖅᐳᑦ;  

(ᐱ) ᑮᓇᐅᔭᑦ ᖃᑦᓯᐅᓂᖏᑦ ᑖᒃᓰᔭᕈᑕᐅᔪᓐᓇᖅᑐᑦ ᐊᖏᓂᖅᓴᐅᒃᐸᑦ $30,754-
ᒥᑦ ᐊᒻᒪᓗ ᒥᑭᓐᓂᖅᓴᐅᓗᓂ $61,509-ᒥᑦ, ᑖᒃᓰᔭᕈᑎᒃᓴᓄᑦ 
ᐊᑭᓕᐅᑕᐅᔪᓐᓇᕋᔭᖅᑐᑦ ᐃᒪᓐᓇᐃᓇᔭᖅᐳᑦ $2,214 ᐃᓚᖃᕐᓗᓂ 9.9%-
ᒥᑦ ᖃᑦᓯᑐᐃᓐᓇᕐᓂᒃ ᑮᓇᐅᔭᓂᒃ ᑖᒃᓰᔭᕈᑕᐅᔪᓐᓇᖅᑐᓂᒃ $30,754 
ᐊᖏᓂᖅᓴᐅᔪᓂᒃ; 

(ᑎ) ᑮᓇᐅᔭᑦ ᖃᑦᓯᐅᓂᖏᑦ ᑖᒃᓰᔭᕈᑕᐅᔪᓐᓇᖅᑐᑦ ᐊᖏᓂᖅᓴᐅᒃᐸᑦ $61,509-
ᒥᑦ ᐊᒻᒪᓗ ᒥᑭᓐᓂᖅᓴᐅᒃᐸᑕ $100,000-ᒥᑦ, ᑕᒃᓰᔭᕈᑎᒃᓴᓄᑦ 
ᐊᑭᓕᐅᑕᐅᔪᓐᓇᕋᔭᖅᑐᑦ ᐃᒪᓐᓇᐅᓇᔭᖅᐳᑦ $5,259 ᐃᓚᖃᕐᓗᓂ 
11.7%-ᒥᒃ ᖃᑦᓯᑐᐃᓐᓇᕐᓂᒃ ᑮᓇᐅᔭᓂᒃ ᑖᒃᓰᔭᕈᑕᐅᔪᓐᓇᖅᑐᓂᒃ 
$61,509 ᐊᖏᓂᖅᓴᐅᔪᓂᒃ; ᐅᕝᕙᓘᓐᓃᑦ 

(ᑭ) ᑮᓇᐅᔭᑦ ᖃᑦᓯᐅᓂᖏᑦ ᑖᒃᓰᔭᕈᑕᐅᔪᓐᓇᖅᑐᑦ ᐊᖏᓂᖅᓴᐅᒃᐸᑦ 
$100,000-ᒥᑦ, ᑕᒃᓰᔭᕈᑎᒃᓴᓄᑦ ᐊᑭᓕᐅᑕᐅᔪᓐᓇᕋᔭᖅᑐᑦ 
ᐃᒪᓐᓇᐅᓇᔭᖅᐳᑦ $9,762 ᐃᓚᖃᕐᓗᓂ 13.05%-ᒥᒃ ᖃᑦᓯᑐᐃᓐᓇᕐᓂᒃ 
ᑮᓇᐅᔭᓂᒃ ᑖᒃᓰᔭᕈᑕᐅᔪᓐᓇᖅᑐᓂᒃ $100,000 ᐊᖏᓂᖅᓴᐅᔪᓂᒃ. 

 
ᖃᑦᓯᐅᓂᖏᑦ ᑖᒃᓰᔭᕈᑎᒃᓴᓄᑦ ᐊᑭᓕᐅᑎᒃᓴᑦ 2002 ᑕᒃᓰᔭᕐᓇᐅᑉ ᐊᕐᕌᖑᖓᓐᓂ ᐊᒻᒪᓗ 
ᑭᖑᓂᐊᒍᑦ ᑖᒃᓰᔭᕐᓇᐅᑉ ᐊᕐᕌᒍᒋᓂᐊᖅᑕᖏᓐᓄᑦ 
 (2) ᑕᒃᓰᔭᕈᑎᒃᓴᓄᑦ ᐊᑭᓕᐅᑎᒃᓴᖅ ᒪᓕᒍᑎᒋᓗᒍ ᑖᓐᓇ ᐃᓚᖓ ᐊᕐᕌᖑᒧᑦ 2002-ᒧᑦ 
ᐊᒻᒪᓗ ᑭᖑᓂᐊᒍᑦ ᑖᒃᓰᔭᕐᓇᐅᑉ ᐊᕐᕌᒍᒋᓂᐊᖅᑕᖏᓐᓄᑦ ᐊᑭᓕᐅᑕᐅᓇᔭᖅᑐᑦ ᐃᓄᖕᒧᑦ 
ᑖᒃᓰᔭᕈᑕᐅᔪᓐᓇᖅᑐᓄᑦ ᑮᓇᐅᔾᔭᒃᓴᕐᓂᕆᔭᖓᓄᑦ ᐅᕝᕙᓘᓐᓃᑦ ᑕᒃᓰᔭᕈᑕᐅᔪᓐᓇᖅᑐᑦ 
ᑮᓇᐅᔾᔭᒃᓴᕈᑕᐅᔪᕕᓂᕐᓄᑦ ᑲᓇᑕᒥ, ᖃᓄᐃᓕᖓᓂᖓ ᒪᓕᒍᑎᒋᓗᒍ, ᑎᑎᕋᐅᓯᐅᓯᒪᔪᖅ ᑕᕝᕙᓂ 
ᐊᕕᒃᓯᒪᓂᕐᒥᑦ ᐃᒪᐃᓕᖓᔪᖅ ‘’ᖃᑦᓯᐅᓂᖏᑦ ᑕᒃᓰᔭᕈᑕᐅᔪᓐᓇᖅᑐᑦ’’, ᐅᓇᐅᕗᖅ: 

(ᐃ) ᑮᓇᐅᔭᑦ ᖃᑦᓯᐅᓂᖏᑦ ᑖᒃᓰᔭᕈᑕᐅᔪᓐᓇᖅᑐᑦ ᒥᑭᓐᓂᖅᓴᐅᒃᐸᑕ 
$31,677-ᒥᑦ ᑖᒃᓰᔭᕈᑎᒃᓴᓄᑦ ᐊᑭᓕᐅᑕᐅᔪᓐᓇᕋᔭᖅᑐᑦ 4.0%-
ᖑᓇᔭᖅᐳᖅ; 

(ᐱ) ᑮᓇᐅᔭᑦ ᖃᑦᓯᐅᓂᖏᑦ ᑖᒃᓰᔭᕈᑕᐅᔪᓐᓇᖅᑐᑦ ᐊᖏᓂᖅᓴᐅᒃᐸᑦ $31,677-
ᒥᑦ ᐊᒻᒪᓗ ᒥᑭᓐᓂᖅᓴᐅᓗᓂ $63,354-ᒥᑦ, ᑖᒃᓰᔭᕈᑎᒃᓴᓄᑦ 
ᐊᑭᓕᐅᑕᐅᔪᓐᓇᕋᔭᖅᑐᑦ ᐃᒪᓐᓇᐃᓇᔭᖅᐳᑦ $1,267 ᐃᓚᖃᕐᓗᓂ 7.0%-
ᒥᑦ ᖃᑦᓯᑐᐃᓐᓇᕐᓂᒃ ᑮᓇᐅᔭᓂᒃ ᑖᒃᓰᔭᕈᑕᐅᔪᓐᓇᖅᑐᓂᒃ $31,677 
ᐊᖏᓂᖅᓴᐅᔪᓂᒃ; 

(ᑎ) ᑮᓇᐅᔭᑦ ᖃᑦᓯᐅᓂᖏᑦ ᑖᒃᓰᔭᕈᑕᐅᔪᓐᓇᖅᑐᑦ ᐊᖏᓂᖅᓴᐅᒃᐸᑦ $63,354-
ᒥᑦ ᐊᒻᒪᓗ ᒥᑭᓐᓂᖅᓴᐅᒃᐸᑕ $103,000-ᒥᑦ, ᑕᒃᓰᔭᕈᑎᒃᓴᓄᑦ 
ᐊᑭᓕᐅᑕᐅᔪᓐᓇᕋᔭᖅᑐᑦ ᐃᒪᓐᓇᐅᓇᔭᖅᐳᑦ $3,484 ᐃᓚᖃᕐᓗᓂ 9.0%-
ᒥᒃ ᖃᑦᓯᑐᐃᓐᓇᕐᓂᒃ ᑮᓇᐅᔭᓂᒃ ᑖᒃᓰᔭᕈᑕᐅᔪᓐᓇᖅᑐᓂᒃ $63,354-ᒥᑦ 
ᐊᖏᓂᖅᓴᐅᔪᓂᒃ; ᐅᕝᕙᓘᓐᓃᑦ 

(ᑭ) ᑮᓇᐅᔭᑦ ᖃᑦᓯᐅᓂᖏᑦ ᑖᒃᓰᔭᕈᑕᐅᔪᓐᓇᖅᑐᑦ ᐊᖏᓂᖅᓴᐅᒃᐸᑦ 
$103,000-ᒥᑦ, ᑕᒃᓰᔭᕈᑎᒃᓴᓄᑦ ᐊᑭᓕᐅᑕᐅᔪᓐᓇᕋᔭᖅᑐᑦ 
ᐃᒪᓐᓇᐅᓇᔭᖅᐳᑦ $7,053 ᐃᓚᖃᕐᓗᓂ 11.5%-ᒥᒃ ᖃᑦᓯᑐᐃᓐᓇᕐᓂᒃ 
ᑮᓇᐅᔭᓂᒃ ᑖᒃᓰᔭᕈᑕᐅᔪᓐᓇᖅᑐᓂᒃ $103,000 ᐊᖏᓂᖅᓴᐅᔪᓂᒃ. 

 
4. (1) ᐃᓚᒃᑲᓐᓂᖓ 2.13(1) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᑭᖑᕕᖅᑕᐅᓪᓗᓂ ᐆᒥᖓ: 
 
ᑐᑭᖓ “ᓈᒻᒪᓛᖑᔪᑉ ᑎᑎᕋᖅᑕᐅᓯᒪᓂᖓ” 
2.13 (1) ᑕᕝᕙᓂ ᑎᑎᕋᖅᓯᒪᓂᐅᑉ ᐃᓚᖓᓂᒃ, ‘’ᓈᒻᒪᓛᖑᔪᑦ ᑎᑎᕋᖅᑕᐅᓯᒪᓂᑦ’’ ᑐᑭᖃᖅᐳᑦ 
ᐅᑯᓇᙵᑦ ᑎᑎᕋᖅᓯᒪᓂᐅᑉ ᐃᓚᖏᑦ 2.11(2), ᑎᑎᕋᖅᓯᒪᓂᖅ 2.14-ᒥᑦ 2.2, 2.3 ᐅᕝᕙᓘᓐᓃᑦ 
2.24. 
 
 (2) ᐃᓚᒃᑲᓐᓂᖓ 2.13(5) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᑭᖑᕕᖅᑕᐅᓪᓗᓂ ᐆᒥᖓ: 
 
ᐋᕿᒃᑕᐅᓯᒪᔾᔪᑕᐅᔪᑦ ᑖᒃᓰᔭᕈᑎᒃᓴᓄᑦ 2001 ᐊᕐᕌᒍᒋᔭᖓᓄ ᑖᒃᓰᔭᕐᓇᐅᔪᒧᑦ 

 (5) ᐱᔾᔪᑎᒋᓪᓗᒍ ᑎᑎᕋᖅᓯᒪᓂᖅ (2)(a), ᑮᓇᐅᔭᑦ ᖃᑦᓯᐅᓂᖏᑦ ᐊᑐᕈᑕᐅᔪᓐᓇᖅᑐᑦ 
ᒪᓕᒍᑎᒋᓗᒍ ᓈᒻᒪᓛᖑᔪᖅ ᐋᕿᒃᑕᐅᓯᒪᔪᖅ 2001 ᐊᕐᕌᒍᒋᔭᖓᓄ ᑖᒃᓰᔭᕐᓇᐅᔪᒧᑦ 
ᐃᒪᐃᓐᓂᐊᕋᓱᒋᔭᐅᓂᐊᖅᐳᖅ $1,677.5109 ᐊᑐᕈᑕᐅᓂᐊᖅᑎᓪᓗᒍ ᑎᑎᕋᖅᓯᒪᓂᕐᒧᑦ 
ᓇᓗᓇᐃᖅᑕᐅᓯᒪᔪᒦᑦᑐᒥᒃ C-ᒥᑦ ᑎᑎᕋᖅᓯᒪᓂᐅᑉ ᐃᓚᖓᓂ 2.23. 

 
(3) ᑎᑎᕋᖅᓯᒪᓂᐅᑉ ᐃᓚᖓ 2.13 ᓱᓕᒃᑲᓐᓂᖅ ᐋᕿᒋᐊᖅᑕᐅᒃᑲᓐᓂᖅᐳᖅ 

ᐃᓚᔭᐅᓪᓗᓂ ᑭᖑᓂᐊᒍᑦ 2.13(5): 
 
ᐊᕿᒃᑕᐅᓯᒪᔾᔪᑕᐅᔪᑦ  ᑖᒃᓰᔭᕈᑎᒃᓴᓄᑦ 2002 ᐊᕐᕌᒍᒋᔭᖓᓄ ᑖᒃᓰᔭᕐᓇᐅᔪᒧᑦ 
 (6) ᐱᔾᔪᑎᒋᓪᓗᒍ ᑎᑎᕋᖅᓯᒪᓂᖅ (2)(a), ᑮᓇᐅᔭᑦ ᖃᑦᓯᐅᓂᖏᑦ ᐊᑐᕈᑕᐅᓇᔭᖅᑐᑦ 
ᒪᓕᒍᑎᒋᓗᒍ ᓈᒻᒪᓛᖑᔪᖅ ᐋᕿᒃᑕᐅᓯᒪᔪᖅ 2002 ᐊᕐᕌᒍᒋᔭᖓᓄᑦ ᑖᒃᓰᔭᕐᓇᐅᔪᒧᑦ 
ᐃᒪᐃᓐᓂᐊᕋᓱᒋᔭᖅ 

(ᐃ) $27,749.22109 ᐊᑐᕈᑕᐅᓂᐊᖅᑎᓪᓗᒍ ᓇᓗᓇᐃᖅᓯᒪᔪᒦᑦᑐᒥᒃ B-ᒥᑦ 
ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖏᓐᓂ 2.2(2); ᐊᒻᒪᓗ 

(ᐱ) $2,111.50 ᐊᑐᕈᑕᐅᓂᐊᖅᑎᓪᓗᒍ ᐱᖁᔭᓕᐊᒃᓴᒦᑦᑐᒥ ᐃᓚᖏᑦ 
2.24(2)(ᐃ)(ii)(B). 

 
5. ᑎᑎᕋᖅᑕᐅᓯᒪᓂᐅᑉ ᐃᓚᖓ 2.14 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᑭᖑᕕᖅᑕᐅᓪᓗᓂ 
ᐆᒥᖓ: 
 
ᑲᑎᑎᑕᐅᓯᒪᔪᓄᑦ ᐅᕝᕙᓘᓐᓃᑦ ᑲᑎᑎᑕᐅᓯᒪᙱᑦᑐᓄᑦ ᐊᐃᑉᐸᕇᓄᑦ ᑖᒃᓰᔭᕈᑕᐅᔪᓄᑦ 
ᐃᓚᙵᖅᓯᕝᕕᐅᔪᓐᓇᕐᓂᖏᑦ 
2.14 (1) ᑖᓐᓇ ᑎᑎᕋᖅᓯᒪᓂᐅᑉ ᐃᓚᖓ ᐊᑐᕈᑕᐅᕗᖅ ᐃᓄᖕᒧᑦ, ᖃᖓᑐᐃᓐᓇᒃᑯᑦ ᑖᒃᓰᔭᕐᓇᐅᑉ 
ᐊᕐᕌᖑᖓᓂᑦ, 

(ᐃ) ᑲᑎᑎᑕᐅᓐᓂᕈᓂ, ᐃᓅᔾᔪᑎᒃᓴᓄᓪᓗ ᐃᑲᔪᖅᑐᐃᓯᒪᓗᓂ (ᐊᕐᓇᐅᒍᓂ 
ᐊᖑᑕᐅᒍᓂᓘᓐᓃᑦ) ᐊᐃᑉᐸᕐᒥᓂᒃ ᐊᒻᒪᓗ ᐃᒡᓗᖃᑎᒌᒃᖢᑎᒃ 
ᑲᑎᑎᑕᐅᓯᒪᓂᖏᓐᓄᑦ ᐊᕕᓕᒑᙱᓐᓂᖏᓐᓄᑦ; ᐅᕝᕙᓘᓐᓃᑦ 

(ᐱ) ᑲᑎᑎᑕᐅᓯᒪᙱᖢᑎᒃ ᐊᐃᑉᐸᖃᕈᓂ, ᐃᓅᔾᔪᑎᒃᓴᓄᓪᓗ 
ᐃᑲᔪᖅᑐᐃᓯᒪᓗᓂ (ᐊᕐᓇᐅᒍᓂ ᐊᖑᑕᐅᒍᓂᓘᓐᓃᑦ) ᐊᐃᑉᐸᕐᒥᓂᒃ ᐊᒻᒪᓗ 
ᐃᒡᓗᖃᑎᒌᒃᖢᑎᒃ ᐊᐃᑉᐸᕇᖕᓂᖏᓐᓄᑦ ᐊᕕᓕᒑᙱᓐᓂᖏᓐᓄᑦ. 

 
ᑖᒃᓯᓵᕐᕕᓂᐅᑉ ᖃᑦᓯᐅᓂᖓ 2001 ᑖᒃᓰᔭᕐᓇᐅᑉ ᐊᕐᕌᖑᖓᓄᑦ 

(2) ᐱᔾᔪᑎᒋᓪᓗᒍ ᐋᕿᒃᑕᐅᓯᒪᔾᔪᑕᐅᔪᖅ ᑖᒃᓰᔭᕈᑎᒃᓴᓄᑦ ᐊᑭᓕᐅᑕᐅᒋᐊᓖᑦ 2001 
ᑖᒃᓰᔭᕐᓇᐅᑉ ᐊᕐᕌᖑᖓᓄᑦ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᔪᖅ ᑕᕝᕙᓂ ᐃᓚᖓᓂ ᐃᓄᖕᒧᑦ (1)-ᒥ, 
ᐃᓚᙵᕐᕕᐅᑐᐃᓐᓇᕆᐊᖃᖅᐳᑦ ᖃᑦᓯᐅᓇᔭᕐᓂᖏᓐᓂᒃ ᑮᓇᐅᔭᓂᒃ ᐋᕿᒃᑕᐅᓯᒪᓗᑎᒃ 
ᒪᓕᒍᑎᖃᕐᓗᑎᒃ ᐃᓐᑲᒻᑖᒃᓯᓕᕆᔾᔪᑕᐅᕙᒃᑐᓄᑦ ᓇᓗᓇᐃᒃᑯᑕᕆᔭᐅᔪᓄᑦ ᐅᑯᓄᙵᑦ 

A x B 
 
ᐃᒪᐃᑉᐸᑦ 
 
A ᓇᒻᒪᓛᖑᒃᐸᑦ ᐳᓴᓐᑎᒋᔭᐅᓂᐊᖅᑐᒧᑦ ᐊᕐᕌᖑᒧᑦ; ᐊᒻᒪᓗ 
B ᑲᑎᑕᐅᓯᒪᓂᐅᓗᓂ ᐅᑯᓇᙵᑦ 

(ᐃ) $7,412, ᐊᒻᒪᓗ 
(ᐱ) ᖃᑦᓯᐅᓇᔭᕐᓂᖏᓐᓂᒃ ᑮᓇᐅᔭᑦ ᐋᕿᒃᑕᐅᓯᒪᓗᑎᒃ ᒪᓕᒍᑎᖃᕐᓗᑎᒃ 

ᐃᓐᑲᒻᑖᒃᓯᓕᕆᔾᔪᑕᐅᕙᒃᑐᓄᑦ ᓇᓗᓇᐃᒃᑯᑕᕆᔭᐅᔪᓄᑦ  
 

$6,293 - (C - $630) 
ᐃᒪᐃᑉᐸᑦ 
 
C ᐊᖏᓂᖅᓴᐅᒍᓂ $630-ᒥᑦ, ᐊᒻᒪᓗ ᐃᓅᑉ ᑲᑎᑎᑕᐅᓯᒪᔫᑉ ᑲᑎᑎᑕᐅᓯᒪᙱᑦᑐᓪᓘᓐᓃᑦ 
ᐊᐃᑉᐸᖓᑕ ᑮᓇᐅᔭᒃᓴᓂᕐᕆᔭᖓᓄᑦ ᐊᕐᕌᖑᒧᑦ, ᐅᕝᕙᓘᓐᓃᑦ, ᐃᒪᐃᑉᐸᑦ ᐃᓄᒃ ᐊᐃᑉᐸᖓᓗ 
ᑲᑎᑎᑕᐅᓯᒪᒍᑎᒃ ᑲᑎᑎᑕᐅᓯᒪᙱᒃᑯᑎᒡᓘᓐᓃᑦ ᐊᕕᓯᒪᓕᕐᓂᕈᑎᒃ ᐊᕐᕌᒎᔫᑉ ᐃᓱᓕᕝᕕᐊᓂ, ᑖᑦᓱᒪ 
ᐊᐃᑉᐸᕆᔭᐅᔪᑉ ᑮᓇᐅᔾᔭᒃᓴᕐᓂᕆᔭᕕᓂᖓ ᐊᕐᕌᖑᒧᑦ ᓱᓕ ᑲᑎᑎᑕᐅᓯᒪᑎᓪᓗᒋᑦ ᐅᕝᕙᓘᓐᓃᑦ 
ᐊᕕᓯᒪᙱᑎᓪᓗᒋᑦ. 
 
ᖃᑦᓯᐅᓂᖏᑦ ᑖᒃᓰᔭᕈᑎᒃᓴᓄᑦ ᐃᓚᙵᖅᓯᒋᐊᕈᑎᑦ 2002 ᑕᒃᓰᔭᕐᓇᐅᑉ ᐊᕐᕌᒍᖓᓐᓂ ᐊᒻᒪᓗ 
ᑭᖑᓂᐊᒍᑦ ᑖᒃᓰᔭᕐᓇᐅᑉ ᐊᕐᕌᖑᖏᓐᓄᑦ 

(3) ᐱᔾᔪᑎᒋᓪᓗᒍ ᐋᕿᒃᑕᐅᓯᒪᔾᔪᑕᐅᔪᖅ ᑖᒃᓰᔭᕈᑎᒃᓴᓄᑦ ᐊᑭᓕᐅᑕᐅᒋᐊᓖᑦ 
ᒪᓕᒍᑎᒋᓗᒍ ᑎᑎᕋᖅᓯᒪᓂᐅᔪᖅ ᑕᕝᕙᓂ ᐃᓚᖓᓂ 2002 ᑖᒃᓰᔭᕐᓇᐅᑉ ᐊᕐᕌᒍᖓᓄᓐᓂ ᐊᒻᒪᓗ 
ᑭᖑᓂᐊᒍᑦ ᑕᒃᓰᔭᕐᓇᐅᑉ ᐊᕐᕌᖑᖏᓐᓄᑦ ᑎᑎᕋᖅᑕᐅᓯᒪᔪᖅ ᒪᓕᒍᑎᒋᓗᒍ ᐃᓚᒃᑲᓐᓂᖓᓂᒃ (1)-
ᒥᑦ, ᐃᓚᙵᕐᕕᐅᑐᐃᓐᓇᕆᐊᖃᖅᐳᑦ ᖃᑦᓯᐅᓇᔭᕐᓂᖏᓐᓂᒃ ᑮᓇᐅᔭᓂᒃ ᐋᕿᒃᑕᐅᓯᒪᓗᑎᒃ 
ᒪᓕᒍᑎᖃᕐᓗᑎᒃ ᐃᓐᑲᒻᑖᒃᓯᓕᕆᔾᔪᑕᐅᕙᒃᑐᓄᑦ ᓇᓗᓇᐃᒃᑯᑕᕆᔭᐅᔪᓄᑦ ᐅᑯᓇᙵᑦ:  

A x B 
ᐃᒪᐃᑉᐸᑦ 
 
A ᓈᒻᒪᓛᖑᔪᖅ ᐳᓴᓐᑎᒋᔭᐅᓂᐊᖅᑐᒧᑦ ᐊᕐᕌᖑᒧᑦ; ᐊᒻᒪᓗ 
B ᑲᑎᑕᐅᓯᒪᓂᐅᓗᓂ ᐅᑯᓇᙵᑦ 

(ᐃ) $10,000, ᐊᒻᒪᓗ 
(ᐱ) ᖃᑦᓯᐅᓇᔭᕐᓂᖏᓐᓂᒃ ᑮᓇᐅᔭᑦ ᐋᕿᒃᑕᐅᓯᒪᓗᑎᒃ ᒪᓕᒍᑎᖃᕐᓗᑎᒃ 

ᐃᓐᑲᒻᑖᒃᓯᓕᕆᔾᔪᑕᐅᕙᒃᑐᓄᑦ ᓇᓗᓇᐃᒃᑯᑕᕆᔭᐅᔪᓄᑦ ᐅᑯᓄᖓᑦ  
 

$10,000 – C 
ᐃᒪᐃᑉᐸᑦ 

 
C ᐃᓅᑉ ᑲᑎᑎᑕᐅᓯᒪᔫᑉ ᑲᑎᑎᑕᐅᓯᒪᙱᑦᑐᓪᓘᓐᓃᑦ ᐊᐃᑉᐸᖓᑕ ᑮᓇᐅᔾᔭᒃᓴᕐᓂᕆᔭᖓᓄᑦ 
ᐊᕐᕌᖑᒧᑦ, ᐅᕝᕙᓘᓐᓃᑦ, ᐃᒪᐃᑉᐸᑦ ᐃᓄᒃ ᐊᐃᑉᐸᖓᓗ ᑲᑎᑎᑕᐅᓯᒪᒍᑎᒃ 

ᑲᑎᑎᑕᐅᓯᒪᙱᒃᑯᑎᒡᓘᓐᓃᑦ ᐊᕕᓯᒪᓕᕐᓂᕈᑎᒃ ᐊᕐᕌᒎᔪᑉ ᐃᓱᓕᕝᕕᐊᓂ, ᑖᑦᓱᒪ ᐊᐃᑉᐸᕆᔭᐅᔪᑉ 
ᑮᓇᐅᔾᔭᒃᓴᕐᓂᕆᔭᕕᓂᖓ ᐊᕐᕌᖑᒧᑦ ᓱᓕ ᑲᑎᑎᑕᐅᓯᒪᑎᓪᓗᒋᑦ ᐅᕝᕙᓘᓐᓃᑦ ᐊᕕᓯᒪᙱᑎᓪᓗᒋᑦ. 
 
ᐊᑐᓕᖅᑎᑕᐅᓂᖓ ᑲᓇᑕᐅᑉ ᒐᕙᒪᒃᑯᖓᓐᓄᑦ ᐱᖁᔭᐅᑉ 

(4) ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖏᑦ 118(4) ᐊᒻᒪᓗ (5) ᑕᕝᕙᓂ ᑲᓇᑕᐅᑉ ᒐᕙᒪᒃᑯᖏᑕ 
ᐱᖁᔭᖓᓃᑦᑐᖅ ᐊᑐᕈᑕᐅᕗᖅ ᑖᑦᓱᒪ ᑎᑎᕋᖅᓯᒪᓂᐅᑉ ᐃᓚᖓᑕ ᑎᑎᕋᖅᑕᐅᓯᒪᔾᔪᑎᖓᓄᑦ. 
 
6. ᑎᑎᕋᖅᑕᐅᓯᒪᓂᐅᑉ ᐃᓚᖓ 2.15 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᑭᖑᕝᕕᖅᑕᐅᓪᓗᓂ 
ᐆᒥᖓ: 
 
ᖃᑦᓯᓂᒃ ᑮᓇᐅᔭᓂᒃ ᐱᑎᑕᐅᔪᓐᓇᕐᓂᖏᑦ ᐸᕿᔭᐅᔪᑦ 
2.15 1) ᑖᓐᓇ ᑎᑎᕋᖅᓯᒪᓂᐅᑉ ᐃᓚᖓ ᐊᑐᕈᑕᐅᕗᖅ ᐃᓄᖕᒧᑦ ᑮᓇᐅᔭᒃᓴᕈᑎᒋᔭᒥᓄᑦ 
ᑖᒃᓰᔭᕈᑕᐅᒋᐊᖃᖅᑐᓄᑦ ᐃᓚᓐᖓᖅᓯᕝᕕᐅᒋᐊᖃᓐᖏᑦᑐᒧᑦ ᑖᒃᓰᔭᕐᓇᐅᑉ 

(ᐃ) ᑖᓐᓇ ᐃᓄᒃ 
(i) ᑲᑎᑎᑕᐅᓯᒪᓐᖏᒃᑯᓂ ᐊᒻᒪᓗ ᑲᑎᑎᑕᐅᓯᒪᓐᖏᓪᓗᓂ 

ᐊᐃᑉᐸᖃᓐᖏᒃᑯᓂ, ᐅᕝᕙᓘᓐᓃᑦ 
(ii) ᑲᑎᑎᑕᐅᓯᒪᒍᓂ ᐅᕝᕙᓘᓐᓃᑦ ᑲᑎᑎᑕᐅᓯᒪᓐᖏᓪᓗᓂ 

ᐊᐃᑉᐸᖃᕈᓂ, ᑖᑦᓱᒥᖓᓗ ᓄᓕᐊᕐᒥᓂᒃ ᐅᐃᒥᓂᒡᓘᓐᓃᑦ 
ᐅᕝᕙᓘᓐᓃᑦ ᑲᑎᑎᑕᐅᓯᒪᓐᖏᓪᓗᓂ ᐊᐃᑉᐸᕆᔭᒥᓂᒃ 
ᐃᓅᔾᔪᑎᒃᓴᖓᓂᒃ ᐃᑲᔪᓐᖏᓪᓗᓂ ᐅᕝᕙᓘᓐᓃᑦ 
ᐃᒡᓗᖃᑎᒋᓐᖏᓪᓗᓂᐅᒃ ᐊᕕᓯᒪᓗᑎᒃ ᐊᒻᒪᓗᑦᑕᐅᖅ 
ᓄᓕᐊᕆᔭᖓᓄᑦ ᐅᐃᒋᔭᖓᓂᓘᓐᓃᑦ ᐅᕝᕙᓘᓐᓃᑦ 
ᑲᑎᑎᑕᐅᓯᒪᓐᖏᓪᓗᓂ ᐊᐃᑉᐸᕆᔭᖓᓄᑦ ᐃᓅᔾᔪᑎᒃᓴᖓᓂᒃ 
ᐃᑲᔪᖅᑕᐅᓐᖏᓪᓗᓂ; ᐊᒻᒪᓗ 

(ᐱ) ᐃᓄᑑᓗᓂ ᐃᒡᓗᒥ ᐊᖏᕐᕋᖃᕈᓂ ᐅᕝᕙᓘᓐᓃᑦ ᐃᓄᖕᒥᒃ ᐊᑕᐅᓯᕐᒥᒃ 
ᐊᓯᖏᓐᓂᒡᓘᓐᓃᑦ ᐃᓄᖕᓂᒃ ᐃᒡᓗᖃᑎᖃᕈᓂ, ᑖᓐᓇᓗ ᐃᓄᒃ 
ᐃᒡᓗᖃᑎᒥᓂᒃ ᐃᑲᔪᖅᐸᒡᓗᓂ ᐃᓅᔾᔪᑎᒃᓴᖓᓄᑦ, ᑖᓐᓇᓗ ᐃᓄᒃ 
ᐃᑲᔪᖅᐸᒃᑕᖓ ᐃᒡᓗᖃᑎᒋᔭᐅᔪᖅ, 
(i) ᐅᓇ ᐱᓐᖏᑕᑐᐊᕆᓗᒍ ᕿᑐᕐᖓᕆᔭᐅᔪᖅ ᐃᓄᖕᒧᑦ, ᑲᓇᑕᒥ 

ᓄᓇᖃᖅᑎᓪᓗᒍ, 
(ii) ᐃᑲᔪᖅᑎᖃᒻᒪᕆᒃᑯᑎᒃ ᐃᓄᖕᒥᒃ, ᐅᕝᕙᓘᓐᓃᑦ ᐊᓯᐊᓂᒃ ᐃᓄᖕᒥᒃ 

ᐅᕝᕙᓘᓐᓃᑦ ᐊᓯᖏᓐᓂᒃ ᐃᓄᖕᓂᒃ, ᖃᓄᐃᓕᖓᓂᖓ 
ᒪᓕᒍᑎᒋᓗᒍ, 

(iii) ᐃᓄᒃ ᐃᓚᒋᒃᐸᒍ, ᐊᒻᒪᓗ 
(iv) ᐅᓇ ᐱᓐᖏᑕᑐᐊᕆᓗᒍ ᐊᓈᓇᒋᔭᐅᔪᖅ ᐊᑖᑕᒋᔭᐅᔪᕐᓘᓐᓃᑦ 

ᐅᕝᕙᓘᓐᓃᑦ ᐊᓈᓇᑦᓯᐊᕆᔭᐅᔪᖅ ᐊᑖᑕᕆᔭᐅᔪᕐᓘᓐᓃᑦ ᐃᓄᖕᒧᑦ, 
ᐊᕐᕌᒍᖃᕈᓂ 18-ᓂᒃ ᐅᕝᕙᓘᓐᓃᑦ ᐃᑲᔪᖅᑕᐅᒋᐊᖃᕈᓂ 
ᐃᓱᒪᖃᑦᑎᐊᓐᖏᓐᓂᕐᒥᓄᑦ ᐅᕝᕙᓘᓐᓃᑦ ᑎᒥᒥᒍᑦ ᐱᒡᒐᕈᑎᖃᕈᓂ. 

 
ᖃᑦᓯᐅᓂᖏᑦ ᑖᒃᓰᔭᕈᑎᒃᓴᓄᑦ ᐃᓚᙵᖅᓯᒋᐊᕈᑎᑦ 2001 ᑕᒃᓰᔭᕐᓇᐅᑉ ᐊᕐᕌᒍᖓᓐᓂ 

 (2) ᐱᔾᔪᑎᒋᓪᓗᒍ ᐋᕿᒃᑕᐅᓯᒪᔾᔪᑕᐅᔪᖅ ᑖᒃᓰᔭᕈᑎᒃᓴᓄᑦ ᐊᑭᓕᐅᑕᐅᒋᐊᓖᑦ ᒪᓕᒍᑎᒋᓗᒍ 
ᑎᑎᕋᖅᑕᐅᓯᒪᔪᖅ ᑕᕝᕙᓂ ᐃᓚᖓᓂ ᐃᓄᖕᒧᑦ ᐊᑭᓕᐅᑕᐅᔪᑦ 2001 ᑕᒃᓰᔭᕐᓇᐅᑉ ᐊᕐᕌᒍᖓᓄᑦ 
ᑎᑎᕋᖅᑕᐅᓯᒪᔪᖅ ᒪᓕᒍᑎᒋᓗᒍ ᐃᓚᒃᑲᓐᓂᖓᓂᒃ (1)-ᒥᑦ, ᑮᓇᐅᔾᔭᒃᓴᕈᑕᐅᔪᓄᑦ 
ᑖᒃᓰᔭᕈᑕᐅᒋᐊᖃᖅᐸᒃᑐᑦ ᐃᓚᓐᖓᕐᕕᐅᑐᐃᓐᓇᕆᐊᖃᖅᐳᑦ ᖃᑦᓯᐅᓇᔭᕐᓂᖏᓐᓂᒃ ᑮᓇᐅᔭᓂᒃ 
ᐋᕿᒃᑕᐅᓯᒪᓪᓗᑎᒃ ᒪᓕᒍᑎᖃᕐᓗᑎᒃ ᐃᓐᑲᒻᑖᒃᓯᓕᕆᔭᐅᕙᒃᑐᓄᑦ ᓇᓗᓇᐃᒃᑯᑕᕆᔭᐅᔪᓄᑦ 
ᐅᑯᓇᓐᖓᑦ 

A x B 
ᐃᒪᐃᑉᐸᑦ 
 
A ᓈᒻᒪᓛᖑᒃᐸᑦ ᐳᓴᓐᑎᒋᔭᐅᓂᐊᖅᑐᒧᑦ ᐊᕐᕌᒍᒧᑦ; ᐊᒻᒪᓗ 
 
B ᑲᑎᑕᐅᓯᒪᓂᐅᓗᓂ ᐅᑯᓇᓐᖓᑦ 

(ᐃ) $7,412, ᐊᒻᒪᓗ 
(ᐱ) ᖃᑦᓯᐅᓇᔭᕐᓂᖏᓐᓂᒃ ᑮᓇᐅᔭᑦ ᐋᕿᒃᑕᐅᓯᒪᓗᑎᒃ ᒪᓕᒍᑎᖃᕐᓗᑎᒃ 

ᐃᓐᑲᒻᑖᒃᓯᓕᕆᔾᔪᑕᐅᕙᒃᑐᓄᑦ ᓇᓗᓇᐃᒃᑯᑕᕆᔭᐅᔪᓄᑦ ᐅᑯᓇᓐᖓᑦ  
 

$6,293 – (C - $630) 
 
ᐃᒪᐃᑉᐸᑦ 
 
C ᐊᖏᓂᖅᓴᐅᒍᓂ $630-ᒥᑦ ᐊᒻᒪᓗ ᐃᑲᔪᖅᑕᐅᔫᑉ ᑮᓇᐅᔾᔭᒃᓴᕐᓂᕆᔭᖓᓂᒃ  
 
ᖃᑦᓯᐅᓂᖏᑦ ᑖᒃᓰᔭᕈᑎᒃᓴᓄᑦ ᐊᑭᓕᐅᑎᒃᓴᑦ 2002 ᑕᒃᓰᔭᕐᓇᐅᑉ ᐊᕐᕌᖑᖓᓐᓂ ᐊᒻᒪᓗ 
ᑭᖑᓂᐊᒍᑦ ᑖᒃᓰᔭᕐᓇᐅᑉ ᐊᕐᕌᒍᒋᓂᐊᖅᑕᖏᓐᓄᑦ 

(3) ᐱᔾᔪᑎᒋᓪᓗᒍ ᐋᕿᒃᑕᐅᓯᒪᔾᔪᑕᐅᔪᖅ ᑖᒃᓰᔭᕈᑎᒃᓴᓄᑦ ᐊᑭᓕᐅᑕᐅᒋᐊᓖᑦ ᒪᓕᒍᑎᒋᓗᒍ 
ᑎᑎᕋᖅᑕᐅᓯᒪᔪᖅ ᑕᕝᕙᓂ 2002 ᑕᒃᓰᔭᕐᓇᐅᑉ ᐊᕐᕌᒍᖓᓄᑦ ᐊᒻᒪᓗ ᑭᖑᓂᐊᒍᑦ ᑖᒃᓰᔭᕐᓇᐅᑉ 
ᐊᕐᕌᒍᒋᓂᐊᖅᑕᖏᓐᓄᑦ ᐃᓄᖕᒧᑦ ᑎᑎᕋᖅᑕᐅᓯᒪᔪᖅ ᒪᓕᒍᑎᒋᓗᒍ ᐃᓚᒃᑲᓐᓂᖓᓂᒃ (1)-ᒥᑦ, 
ᑮᓇᐅᔾᔭᒃᓴᕈᑕᐅᔪᓄᑦ ᑖᒃᓰᔭᕈᑕᐅᒋᐊᖃᖅᐸᒃᑐᑦ ᐃᓚᓐᖓᕐᕕᐅᑐᐃᓐᓇᕆᐊᖃᖅᐳᑦ ᑮᓇᐅᔭᓂᒃ 
ᐋᕿᒃᑕᐅᓯᒪᓗᑎᒃ ᒪᓕᒍᑎᖃᕐᓗᑎᒃ ᐃᓐᑲᒻᑖᒃᓯᓕᕆᔾᔪᑕᐅᕙᒃᑐᓄᑦ ᓇᓗᓇᐃᒃᑯᑕᕆᔭᐅᔪᓄᑦ 

 
A x B 

ᐃᒪᐃᑉᐸᑦ 
A ᓈᒻᒪᓛᖑᔪᖅ ᐳᓴᓐᑎᒋᔭᐅᓂᐊᖅᑐᒧᑦ ᐊᕐᕌᖑᒧᑦ; ᐊᒻᒪᓗ 
B ᑲᑎᑕᐅᓯᒪᓂᐅᓗᓂ ᐅᑯᓇᙵᑦ 

(ᐃ) $10,000, ᐊᒻᒪᓗ 
(ᐱ) ᖃᑦᓯᐅᓇᔭᕐᓂᖏᓐᓂᒃ ᑮᓇᐅᔭᑦ ᐋᕿᒃᑕᐅᓯᒪᓗᑎᒃ ᒪᓕᒍᑎᖃᕐᓗᑎᒃ 

ᐃᓐᑲᒻᑖᒃᓯᓕᕆᔾᔪᑕᐅᕙᒃᑐᓄᑦ ᓇᓗᓇᐃᒃᑯᑕᕆᔭᐅᔪᓄᑦ ᐅᑯᓄᖓᑦ  
 

$10,000 – C 
ᐃᒪᐃᑉᐸᑦ 

C ᐸᕿᔭᐅᒋᐊᖃᖅᑐᑉ ᑮᓇᐅᔾᔭᒃᓴᕐᓂᕆᔭᖏᑦ ᐊᕐᕌᒍᒧᑦ. 
 
ᐊᑐᓕᖅᑎᑕᐅᓂᖓ ᑲᓇᑕᐅᑉ ᒐᕙᒪᒃᑯᖓᓐᓄᑦ ᐱᖁᔭᐅᑉ 

(4) ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖏᑦ 118(4) ᐊᒻᒪᓗ (5) ᑕᕝᕙᓂ ᑲᓇᑕᐅᑉ ᒐᕙᒪᒃᑯᖏᑕ 
ᐱᖁᔭᖓᓃᑦᑐᖅ ᐊᑐᕈᑕᐅᕗᖅ ᑖᑦᓱᒪ ᑎᑎᕋᖅᓯᒪᓂᐅᑉ ᐃᓚᖓᑕ ᑎᑎᕋᖅᑕᐅᓯᒪᔾᔪᑎᖓᓄᑦ. 

 
7. ᑎᑎᕋᖅᑕᐅᓯᒪᓂᐅᑉ ᐃᓚᖓ 2.16 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᑭᖑᕝᕕᖅᑕᐅᓪᓗᓂ 
ᐆᒥᖓ: 
 
ᐃᓄᑐᐊᓄᑦ ᐊᐃᑉᐸᖃᓐᖏᑦᑐᓄᑦ ᑖᒃᓰᔭᕈᑕᐅᔪᓄᑦ ᐃᓚᓐᖓᖅᓯᒋᐊᕈᑎᑦ 2001 ᑕᒃᓰᔭᕐᓇᐅᑉ 
ᐊᕐᕌᒍᖓᓐᓂ 
2.16 (1) ᐱᔾᔪᑎᒋᓐᖏᑕᑐᐊᕆᓪᓗᒍ ᐋᕿᒃᑕᐅᓯᒪᔾᔪᑕᐅᔪᖅ ᑖᒃᓰᔭᕈᑎᒃᓴᓄᑦ ᐊᑭᓕᐅᑕᐅᒋᐊᓖᑦ 
ᒪᓕᒍᑎᒋᓗᒍ ᑎᑎᕋᖅᓯᒪᓂᐅᔪᖅ ᑕᕝᕙᓂ ᐃᓚᖓᓂᒃ 2.14-ᒥᑦ ᐅᕝᕙᓘᓐᓃᑦ 2.15-ᒥᑦ, 
ᓇᓗᓇᐃᔭᖅᑕᐅᖁᓪᓗᒍ ᑖᒃᓰᔭᕈᑕᐅᒋᐊᖃᖅᑐᖅ ᐊᑭᓕᖅᑕᐅᓗᓕ ᑕᒪᑐᒪ ᐃᓚᖓᑕ ᐊᑖᓂ 2001 
ᑖᒃᓯᔭᕐᓇᐅᑉ ᐊᕐᕌᒍᖓᓄᑦ ᐃᓄᖕᒧᑦ, ᐃᓚᓐᖓᕐᕕᐅᑐᐃᓐᓇᕆᐊᖃᖅᑐᖅ ᑎᑎᕋᐅᓯᐅᓯᒪᔪᑉ 
ᓇᓗᓇᐃᒃᑯᑕᕆᔭᐅᔪᓄᑦ ᐅᑯᓄᙵᑦ 

 
A x B 

 
ᐃᒪᐃᑉᐸᑦ 
 
A ᓇᒻᒪᓛᖑᒃᐸᑦ ᐳᓴᓐᑎᒋᔭᐅᓂᐊᖅᑐᒧᑦ ᐊᕐᕌᖑᒧᑦ; ᐊᒻᒪᓗ 
 
B ᐅᓇᐅᒃᐸᑦ $7,412. 
 
ᐃᓄᑐᐊᓄᑦ ᐊᐃᑉᐸᖃᓐᖏᑦᑐᓄᑦ ᑖᒃᓰᔭᕈᑕᐅᔪᓄᑦ ᐃᓚᓐᖓᖅᓯᒋᐊᕈᑎᑦ 2002 ᑕᒃᓰᔭᕐᓇᐅᑉ 
ᐊᕐᕌᒍᖓᓐᓂ ᐊᒻᒪᓗ ᑭᖑᓂᐊᒍᑦ ᑖᒃᓰᔭᕐᓇᐅᑉ ᐊᕐᕌᒍᒋᓂᐊᖅᑕᖏᓐᓄᑦ ᐃᓚᓐᖓᕆᐊᕈᑎᑦ  

(2) ᐱᔾᔪᑎᒋᓐᖏᑕᑐᐊᕆᓪᓗᒍ ᐋᕿᒃᑕᐅᓯᒪᔾᔪᑕᐅᔪᖅ ᑖᒃᓰᔭᕈᑎᒃᓴᓄᑦ ᐊᑭᓕᐅᑕᐅᒋᐊᓖᑦ 
ᒪᓕᒍᑎᒋᓗᒍ ᑎᑎᕋᖅᓯᒪᓂᐅᔪᖅ ᑕᕝᕙᓂ ᐃᓚᖓᓂᒃ 2.14-ᒥᑦ ᐅᕝᕙᓘᓐᓃᑦ 2.15-ᒥᑦ, 
ᐱᔾᔪᑎᒋᓪᓗᒍ ᐋᕿᒃᑕᐅᓯᒪᔾᔪᑕᐅᔪᖅ ᑖᒃᓰᔭᕈᑎᒃᓴᓄᑦ ᐊᑭᓕᐅᑕᐅᒋᐊᓖᑦ ᒪᓕᒍᑎᒋᓗᒍ 
ᑎᑎᕋᖅᓯᒪᓂᐅᔪᖅ ᑕᕝᕙᓂ ᐃᓚᖓᓂᒃ ᐃᓄᖕᒧᑦ, ᐃᓚᓐᖓᕐᕕᐅᑐᐃᓐᓇᕆᐊᖃᖅᑐᖅ 
ᑎᑎᕋᐅᓯᐅᓯᒪᔪᑉ ᓇᓗᓇᐃᒃᑯᑕᕆᔭᐅᔪᓄᑦ ᐅᑯᓄᙵᑦ 

 
A x B 

 
ᐃᒪᐃᑉᐸᑦ 
 
A ᓇᒻᒪᓛᖑᒃᐸᑦ ᐳᓴᓐᑎᒋᔭᐅᓂᐊᖅᑐᒧᑦ ᐊᕐᕌᖑᒧᑦ; ᐊᒻᒪᓗ 
 
B ᐅᓇᐅᒃᐸᑦ $10,000. 

8. ᑎᑎᕋᖅᑕᐅᓯᒪᓂᐅᑉ ᐃᓚᖓ 2.2 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᑭᖑᕝᕕᖅᑕᐅᓪᓗᓂ 
ᐆᒥᖓ: 
 
ᐊᕐᕌᒍᖓᓄᑦ ᐱᔾᔪᑎᒋᓪᓗᒍ 2001 ᑖᒃᓰᔭᕈᑕᐅᔪᓄᑦ ᐃᓚᓐᖓᖅᓯᒋᐊᕈᑎᑦ 
2.2 (1) ᐋᕿᒃᑕᐅᓯᒪᔪᖅ ᐱᔾᔪᑎᒋᓪᓗᒍ ᑖᒃᓰᔭᕈᑎᒃᓴᓄᑦ ᐊᑭᓕᐅᑕᐅᒋᐊᓖᑦ ᐃᓄᖕᒧᑦ 2001 
ᑖᒃᓰᔭᕐᓇᐅᑉ ᐊᕐᕌᒍᖓᓄᑦ ᒪᓕᒍᑎᒋᓗᒍ ᑖᓐᓇ ᐃᓄᒃ ᐊᕐᕌᒍᑖᕐᓂᕈᓂ 65-ᓂᒃ ᑖᒃᓰᔭᕐᓇᐅᑉ 
ᐊᕐᕌᒍᖓ ᐃᓱᓕᓚᐅᖅᑎᓐᓇᒍ, ᑮᓇᐅᔾᔭᒃᓴᕈᑕᐅᔪᓄᑦ ᑖᒃᓰᔭᕈᑕᐅᒋᐊᖃᖅᐸᒃᑐ 
ᐃᓚᙵᕐᕕᐅᑐᐃᓐᓇᕆᐊᖃᖅᐳᑦ ᖃᑦᓯᐅᓇᔭᕐᓂᖏᓐᓂᒃ ᑮᓇᐅᔭᓂᒃ ᐋᕿᒃᑕᐅᓯᒪᓗᑎᒃ 
ᒪᓕᒍᑎᖃᕐᓗᑎᒃ ᐃᓐᑲᒻᑖᒃᓯᓕᕆᔾᔪᑕᐅᕙᒃᑐᓄᑦ ᓇᓗᓇᐃᒃᑯᑕᕆᔭᐅᔪᓄᑦ ᐅᑯᓇᙵᑦ 

 
A x ($3,619 – B) 

ᐃᒪᐃᑉᐸᑦ 
 
A ᓇᒻᒪᓛᖑᒃᐸᑦ ᐳᓴᓐᑎᒋᔭᐅᓂᐊᖅᑐᒧᑦ ᐊᕐᕌᖑᒧᑦ; ᐊᒻᒪᓗ 
 
B 15%-ᖑᒃᐸᑦ ᖃᑦᓯᐅᓇᔭᕐᓂᖏᓐᓂᒃ, ᑭᓯᐊᓂ ᐱᑕᖃᖅᐸᑦ, ᐃᓅᑉ ᑮᓇᐅᔾᔭᒃᓴᕈᑎᖏᑦ 
ᐊᑭᓂᖅᓴᐅᒃᐸᑕ $26,941-ᒥᑦ, ᑭᓯᐊᓂ ᐊᓯᖏᑎᒍᑦ ᓇᖕᒥᓂᕆᔭᒥᓂᒃ ᓂᐅᕕᐊᒃᓴᖃᕈᑎᒋᔭᒥᓄᑦ 
ᑮᓇᐅᔾᔭᒍᑎᖃᓐᖏᓐᓂᕈᓂ ᒪᓕᒍᑎᖃᕐᓗᓂ ᑎᑎᕋᖅᓯᒪᓂᐅᑉ ᐃᓚᖓᓂᒃ 79-ᒥᑦ ᑕᕝᕙᓂ ᑲᓇᑕᐅᑉ 
ᒐᕙᒪᒃᑯᖏᑦᑕ ᐱᖁᔭᖓᓂᒃ ᐋᕿᒃᓯᔾᔪᑕᐅᓂᐊᖅᑎᓪᓗᒍ ᑕᐃᓐᓇ ᑮᓇᐅᔾᔭᒃᓴᕈᑎᒋᔭᖓ. 
 
ᐊᕐᕌᒍᖓᓄᑦ ᐱᔾᔪᑎᒋᓪᓗᒍ 2002 ᑖᒃᓰᔭᕐᓇᐅᑉ ᐊᕐᕌᒍᖓᓄᑦ ᑖᒃᓰᔭᕈᑕᐅᔪᓄᑦ 
ᐃᓚᓐᖓᖅᓯᒋᐊᕈᑎᑦ ᐊᒻᒪᓗ ᑭᖑᓂᐊᒍᑦ ᑖᒃᓰᔭᕐᓇᐅᑉ ᐊᕐᕌᒍᒋᓂᐊᖅᑕᖏᓐᓄᑦ 

(2) ᐋᕿᒃᑕᐅᓯᒪᔪᖅ ᐱᔾᔪᑎᒋᓪᓗᒍ ᑖᒃᓰᔭᕈᑎᒃᓴᓄᑦ ᐊᑭᓕᐅᑕᐅᒋᐊᓖᑦ ᐃᓄᖕᒧᑦ 2002 
ᑖᒃᓰᔭᕐᓇᐅᑉ ᐊᕐᕌᒍᖓᓄᑦ ᐊᒻᒪᓗ ᑭᖑᓂᐊᒍᑦ ᑖᒃᓰᔭᕐᓇᐅᑉ ᐊᕐᕌᒍᒋᓂᐊᖅᑕᖏᓐᓄᑦ ᑖᓐᓇ ᐃᓄᒃ 
ᐊᕐᕌᒍᑖᕐᓂᕈᓂ 65-ᓂᒃ ᑖᒃᓰᔭᕐᓇᐅᑉ ᐊᕐᕌᒍᖓ ᐃᓱᓕᓚᐅᖅᑎᓐᓇᒍ, ᑮᓇᐅᔾᔭᒃᓴᕈᑕᐅᔪᓄᑦ 
ᑖᒃᓰᔭᕈᑕᐅᒋᐊᖃᖅᐸᒃᑐ 
 

A x ($7,500 – B) 
 

ᐃᒪᐃᑉᐸᑦ 
 
A ᓇᒻᒪᓛᖑᒃᐸᑦ ᐳᓴᓐᑎᒋᔭᐅᓂᐊᖅᑐᒧᑦ ᐊᕐᕌᖑᒧᑦ; ᐊᒻᒪᓗ 
 
B 15%-ᖑᒃᐸᑦ ᖃᑦᓯᐅᓇᔭᕐᓂᖏᓐᓂᒃ, ᑭᓯᐊᓂ ᐃᓅᑉ ᑮᓇᐅᔾᔭᒃᓴᕈᑎᖏᑦ ᐊᖏᓂᖅᓴᐅᒃᐸᑕ 
$27,749-ᒥᑦ, ᑭᓯᐊᓂ ᐊᓯᖏᑎᒍᑦ ᓇᖕᒥᓂᕆᔭᒥᓂᒃ ᓂᐅᕕᐊᒃᓴᖃᕈᑎᒋᔭᒥᓄᑦ 
ᑮᓇᐅᔾᔭᒍᑎᖃᓐᖏᓐᓂᕈᓂ ᒪᓕᒍᑎᖃᕐᓗᓂ ᑎᑎᕋᖅᓯᒪᓂᐅᑉ ᐃᓚᖓᓂᒃ 79-ᒥᑦ ᑕᕝᕙᓂ ᑲᓇᑕᐅᑉ 
ᒐᕙᒪᒃᑯᖏᑦᑕ ᐱᖁᔭᖓᓂᒃ ᐋᕿᒃᓯᔾᔪᑕᐅᓂᐊᖅᑎᓪᓗᒍ ᑖᑦᓱᒧᖓ ᑮᓇᐅᔭᓕᐅᖅᑕᐅᔪᒧᑦ. 
 
9. ᑎᑎᕋᖅᑕᐅᓯᒪᓂᐅᑉ ᐃᓚᖓ 2.24 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᑭᖑᕝᕕᖅᑕᐅᓪᓗᓂ 
ᐆᒥᖓ: 
 



ᑮᓇᐅᔭᐃᑦ ᖃᓄᐃᓕᖓᓂᖏᑕ ᐊᑐᓕᖅᑎᑕᐅᓂᖏᑕ ᐱᖁᔭᖅ 

S.Nu. 2002,c.24 9 

ᐃᓱᒪᖃᑦᑎᐊᓐᖏᑦᑐᒧᑦ ᐅᕝᕙᓘᓐᓃᑦ ᑎᒥᒥᒍᑦ ᐱᒡᒐᕈᑎᖃᖅᑐᓄᑦ ᑖᒃᓰᔭᕈᑕᐅᔪᓄᑦ 
ᐃᓚᓐᖓᖅᓯᒋᐊᕈᑎᑦ 2001 ᑖᒃᓰᔭᕐᓇᐅᑉ ᐊᕐᕌᒍᖓᓄᑦ  
2.24 (1) ᐱᔾᔪᑎᒋᓪᓗᒍ ᐋᕿᒃᑕᐅᓯᒪᔾᔪᑕᐅᔪᑦ ᑖᒃᓰᔭᕆᑎᒃᓴᓄᑦ ᐊᑭᓕᐅᑕᐅᒋᐊᓖᑦ ᐃᓄᖕᒧᑦ 
2001 ᑖᒃᓰᔭᕐᓇᐅᑉ ᐊᕐᕌᒍᖓᓐᓄᑦ, ᒪᓕᒍᑎᒋᓗᒍ ᑖᓐᓇ ᐃᓚᖓ ᐲᔭᐃᕝᕕᐅᒋᐊᖃᕋᔭᖅᐳᑦ 
ᓇᓕᒧᒋᔭᐅᓗᓂ ᑕᒪᑐᒧᖓ ᐳᓴᓐᑎᒋᔭᐅᔪᒧᑦ ᐋᕿᒍᑕᐅᓯᒪᔪᖅ ᖃᑦᓯᐅᓂᖏᓐᓄᑦ ᑮᓇᐅᔭᑦ 
ᑖᑦᓱᒧᖓ ᐃᓄᖕᒧᑦ ᐲᔭᕐᕕᐅᔾᔪᑕᐅᒋᐊᖃᖅᑐᒧᑦ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᖓ 118.3 
ᑕᕝᕙᓂ ᑲᓇᑕᐅᑉ ᒐᕙᒪᒃᑯᖏᑦᑕ ᐱᖁᔭᖓᓂᒃ ᑖᒃᓰᔭᕐᓇᐅᑉ. 
 
ᐃᓱᒪᖃᑦᑎᐊᓐᖏᑦᑐᒧᑦ ᐅᕝᕙᓘᓐᓃᑦ ᑎᒥᒥᒍᑦ ᐱᒡᒐᕈᑎᖃᖅᑐᓄᑦ ᑖᒃᓰᔭᕈᑕᐅᔪᓄᑦ 
ᐃᓚᓐᖓᖅᓯᒋᐊᕈᑎᑦ 2002 ᑖᒃᓰᔭᕐᓇᐅᑉ ᐊᕐᕌᒍᖓᓄᑦ ᐊᒻᒪᓗ ᑭᖑᓂᐊᒍᑦ ᑖᒃᓰᔭᕐᓇᐅᑉ 
ᐊᕐᕌᒍᒋᓂᐊᖅᑕᖏᓐᓄᑦ 

(2) ᐱᔾᔪᑎᒋᓪᓗᒍ ᐋᕿᒃᑕᐅᓯᒪᔾᔪᑕᐅᔪᑦ ᑖᒃᓰᔭᕆᑎᒃᓴᓄᑦ ᐊᑭᓕᐅᑕᐅᒋᐊᓖᑦ ᑕᒪᑐᒪ 
ᐃᓚᒋᔭᐅᔪᑉ ᐊᑖᓂ 2002 ᑖᒃᓰᔭᕐᓇᐅᑉ ᐊᕐᕌᒍᖓᓐᓄᑦ ᐊᒻᒪᓗ ᑭᖑᓂᐊᒍᑦ ᑖᒃᓰᔭᕐᓇᐅᑉ 
ᐊᕐᕌᒍᒋᓂᐊᖅᑕᖏᓐᓄᑦ, ᐅᕝᕙᓘᓐᓃᑦ ᐊᑭᓕᖅᑕᐅᒋᐊᖃᕋᔭᖅᑐᑦ ᐃᓄᒃ ᑖᒃᓰᔭᕈᑎᖃᕆᐊᖃᕈᓂ 
ᐃᓚᖓᓂ 2 ᐊᑭᓕᐅᑕᐅᒋᐊᓖᑦ ᑖᑦᓱᒧᖓ ᐃᓄᖕᒧᑦ ᐃᓚᓐᖓᕐᕕᐅᓂᖃᕈᓐᓇᕈᓂ ᐃᓚᒃᑲᓐᓂᖓᓂ 
118.3(1) ᑕᕝᕙᓂ ᑲᓇᑕᐅᑉ ᒐᕙᒪᒃᑯᖏᑦᑕ ᐱᖁᔭᖓᓂᒃ ᑖᒃᓰᔭᕐᓇᐅᑉ ᐊᕐᕌᒍᖓᓐᓄᑦ. 

 
A x ($10,000 + B) 

ᐃᒪᐃᑉᐸᑦ 
 
A ᓇᒻᒪᓛᖑᒃᐸᑦ ᐳᓴᓐᑎᒋᔭᐅᓂᐊᖅᑐᒧᑦ ᐊᕐᕌᖑᒧᑦ; ᐊᒻᒪᓗ  
 
B ᐃᒪᐃᑉᐸᑦ 

(ᐃ) ᑖᓐᓇ ᐃᓄᒃ ᐊᕐᕌᒍᑖᓐᖏᓐᓂᕈᓂ ᓱᓕ 18-ᓂᒃ ᐊᕐᕌᒍᑉ ᐃᓱᐊᑕ ᓯᕗᐊᓂ, 
ᖃᑦᓯᐅᓂᖓ, ᐱᑕᖃᕋᔭᖅᐸᑦ, ᐃᒪᓐᓇᐃᑎᓪᓗᒍ 
(ii) $3,605 

 
 ᐊᖏᓂᖅᓴᐅᒃᐸᑦ 
 

(ii) ᖃᑦᓯᐅᓂᖓ, ᐱᑕᖃᕋᔭᖅᐸᑦ, ᐃᒪᓐᓇᐃᑎᓪᓗᒍ 
 

(A) ᑲᑎᑕᐅᓯᒪᓂᐅᓗᓂ ᐅᑯᓇᙵᑦ ᑕᒪᐃᓐᓂᓕᒫᖅ 
ᖃᑦᓯᐅᓇᔭᕐᓂᖏᓐᓂᑦ ᑲᑎᓯᒪᓗᒋᑦ ᐊᑭᓕᖅᑕᐅᓚᐅᖅᑐᑦ 
ᐊᕐᕌᒍᒥ ᑲᒪᒋᔭᐅᓂᖓᓐᓄᑦ ᐅᕝᕙᓘᓐᓃᑦ 
ᓇᐅᑦᓯᕆᔭᐅᓂᖓᓐᓄᑦ ᐃᓅᑉ ᐊᒻᒪᓗ ᐃᓚᒋᔭᐅᓪᓗᓂ 
ᓇᓗᓇᐃᔭᕈᑕᐅᓂᖓᓂ ᐃᓚᖓᓂ 63, 64 ᐅᕝᕙᓘᓐᓃᑦ 
118.2-ᒥ ᑕᒡᕙᓂ ᑲᓇᑕᐅᑉ ᒐᕙᒪᖏᑕ ᐱᖁᔭᖓᓂ 
ᐊᑕᐅᓯᕐᒧᑦ ᑖᒃᓰᔭᕐᓇᐅᑉ ᐊᕐᕌᒍᒋᔭᖓᓄᑦ 

 
ᐊᖏᓂᖅᓴᐅᒃᐸᑦ 

    (B) $2,112, ᐊᒻᒪᓗ 
 

(ᐱ) ᐊᓯᖏᓐᓂᓗᒃᑖᕐᓗ, $0.  
 
ᐊᑐᓕᖅᑎᑕᐅᓂᖓ ᑲᓇᑕᐅᑉ ᒐᕙᒪᒃᑯᖓᓐᓄᑦ ᐱᖁᔭᐅᑉ 

(3) ᑎᑎᕋᖅᓯᒪᓂᐅᑉ ᐃᓚᖏᑦ 118(3) ᐊᒻᒪᓗ 118(4) ᑕᕝᕙᓂ ᑲᓇᑕᐅᑉ ᒐᕙᒪᒃᑯᖏᑕ 
ᐱᖁᔭᖓᓃᑦᑐᖅ ᐊᑐᕈᑕᐅᕗᖅ ᑖᑦᓱᒪ ᑎᑎᕋᖅᓯᒪᓂᐅᑉ ᐃᓚᖓᑕ ᑎᑎᕋᖅᑕᐅᓯᒪᔾᔪᑎᖓᓄᑦ. 
 
10. ᑎᑎᕋᖅᑕᐅᓯᒪᓂᐅᑉ ᐃᓚᖓ 2.27 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᑭᖑᕝᕕᖅᑕᐅᓪᓗᓂ 
ᐆᒥᖓ: 
 
ᐊᑐᓕᖅᑎᑕᐅᓂᖓ ᑲᓇᑕᐅᑉ ᒐᕙᒪᒃᑯᖓᓐᓄᑦ ᐱᖁᔭᐅᑉ 
2.27 (1) ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖏᑦ 118.61(1) ᐊᒻᒪᓗ (2) ᑕᕝᕙᓂ ᑲᓇᑕᐅᑉ 
ᒐᕙᒪᒃᑯᖏᑕ ᐱᖁᔭᖓᓃᑦᑐᖅ ᐊᑐᕈᑕᐅᕗᖅ ᑖᑦᓱᒪ ᐱᖁᔭᐅᑉ ᑎᑎᕋᖅᑕᐅᓯᒪᔾᔪᑎᖓᓄᑦ. 
 
ᐊᑐᖅᑕᐅᓐᖏᑦᑐᕕᓃᑦ ᐃᓕᓐᓂᐊᕈᑎᒃᓴᓄᑦ ᐊᑭᓕᐅᑎᒃᓴᑦ ᐊᒻᒪᓗ ᐃᓕᓐᓂᐊᕐᓂᕐᒧᑦ 
ᑖᒃᓰᔭᕈᑕᐅᔪᓄᑦ ᐃᓚᓐᖓᖅᓯᒋᐊᕈᑎᑦ 
 (2) ᑎᑎᕋᖅᓯᒪᓂᐅᑉ ᑖᑦᓱᒪ ᐃᓚᖓᓂ ᐊᑐᕈᑕᐅᖕᒪᑦ ᐃᓅᑉ ᐃᓕᓐᓂᐊᕈᑎᒃᓴᖏᓐᓄᑦ 
ᐊᒻᒪᓗ ᐃᓕᓐᓂᐊᕐᓂᖏᓐᓄᑦ ᐊᑭᓕᐅᑎᒃᓴᑦ ᐊᑐᓐᖏᑕᕕᓂᖏᑦ ᑖᒃᓰᔭᕆᑎᒃᓴᓄᑦ 
ᐃᓚᓐᖓᖅᓯᕝᕕᐅᔾᔪᑎᒃᓴᕕᓂᖏᑦ ᑖᒃᓰᔭᕐᓇᐅᑉ 2000 ᐊᕐᕌᒍᖓᓐᓄᑦ ᐃᓱᓕᕝᕕᐊᓄᑦ ᑖᒃᑯᐊ 
ᑮᓇᐅᔭᑦ ᖃᑦᓯᐅᓂᖏᑦ ᐊᔾᔨᒋᔭᐅᑎᑕᐅᓂᐊᖅᐳᑦ ᐳᓴᓐᑎᒋᔭᐅᔪᒧᑦ ᐋᕿᒍᑕᐅᓯᒪᔪᒧᑦ ᐃᓅᑉ 
ᐊᑐᓐᖏᑕᕕᓂᖏᓐᓄᑦ ᐃᓕᓐᓂᐊᕈᑎᒃᓴᖏᓐᓄᑦ ᐃᓕᓐᓂᐊᕐᓂᖏᓐᓄᓪᓗ ᐊᑭᓕᐅᑎᒃᓴᓄᑦ 
ᑖᒃᓰᔭᕈᑕᐅᔪᑉ  ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᖓᓂᑦ 118.61(1)-ᒥᑦ ᐊᒻᒪᓗ (2) ᑕᕝᕙᓂ 
ᑲᓇᑕᐅᑉ ᒐᕙᒪᒃᑯᖏᑕ ᐱᖁᔭᖓᓂᑦ 118.5 ᐊᒻᒪᓗ 118.6 ᐋᕿᒃᑕᐅᓯᒪᔾᔪᑕᐅᓂᐊᖅᐳᖅ 
ᐱᔾᔪᑎᒋᓪᓗᒍ ᑖᒃᓰᔭᕈᑎᒃᓴᖅ ᐊᑭᓕᐅᑕᐅᒋᐊᓖᑦ ᐃᓄᖕᒧᑦ ᐃᓕᓐᓂᐊᕈᑎᒃᓴᖏᓐᓄᑦ ᐊᒻᒪᓗ 
ᐃᓕᓐᓂᐊᕐᓂᖏᓐᓄᑦ ᐊᑭᓕᐅᑎᒃᓴᑦ ᐊᑐᓐᖏᑕᕕᓂᖏᑦ ᑖᒃᓰᔭᕈᑎᒃᓴᓄᑦ ᓈᒻᒪᖕᓂᖅᐸᐅᔫᒃᐸᑦ 
ᐊᑐᓐᖏᓪᓗᓂ ᑖᒃᓰᔭᕈᑎᒃᓴᓄᑦ ᓈᒻᒪᖕᓂᖅᐸᐅᔪᒥᒃ ᓇᓗᓇᐃᖅᑕᐅᓯᒪᔪᒃᑯᑦ ᑕᐃᑦᓱᒪ 
ᐱᖁᔭᒃᑯᖓᑎᒍᑦ. 
 
ᐃᓄᒃ ᓄᓇᕗᒥ ᓄᓇᖃᕈᓐᓃᕐᓂᕈᓂ 
 (3) ᐃᒪᐃᑉᐸᑦ ᐃᓄᒃ ᓄᓇᕗᒥ ᓄᓇᖃᕈᓐᓃᕐᓂᕈᓂ ᐅᓪᓗᖅ ᑭᖑᓪᓕᖅᐹᕆᔭᖓᓂᒃ 
ᐊᕐᕌᒍᓃᓚᐅᖅᑐᒧᑦ ᑖᒃᓰᔭᕐᓇᐅᑉ ᐊᕐᕌᒍᒋᓚᐅᖅᑕᖓᓄᑦ, ᑖᒃᑯᐊ ᐃᓅᑉ ᐃᓕᓐᓂᐊᕈᑎᒃᓴᖏᓐᓄᑦ 
ᐊᒻᒪᓗ ᐃᓕᓐᓂᐊᕐᓂᖏᓐᓄᑦ ᐊᑭᓕᐅᑎᒃᓴᑦ ᐊᑐᓐᖏᑕᕕᓂᖏᑦ ᑖᒃᓰᔭᕈᑕᐅᔪᓄᑦ 
ᐃᓚᓐᖓᖅᓯᒋᐊᕈᑎᒃᓴᑦ ᑕᑦᓱᒪ ᑖᒃᓰᔭᕐᓇᐅᑉ ᐊᕐᕌᒍᖓ ᐃᓱᓕᕝᕕᐊᓄᑦ ᓇᓕᒧᒋᑎᑕᐅᓂᐊᖅᐳᖅ 
ᐋᕿᒍᑕᐅᓯᒪᔪᒧᑦ ᐃᓅᑉ ᐊᑐᓐᖏᑕᕕᓂᖏᓐᓄᑦ ᐃᓕᓐᓂᐊᕈᑎᒃᓴᖏᓐᓄᑦ ᐃᓕᓐᓂᐊᕐᓂᖏᓐᓄᓪᓗ 
ᐊᑭᓕᐅᑎᒃᓴᓄᑦ ᑖᒃᓰᔭᕈᑕᐅᔪᓄᑦ ᐃᓚᓐᖓᖅᓯᒋᐊᕈᑎᒃᓴᑦ ᑖᒃᓰᔭᕐᓇᐅᑉ ᐊᕐᕌᒍᖓᓂ ᐃᓱᓕᕝᕕᐊᓄᑦ 
ᐋᕿᒍᑕᐅᓯᒪᔪᖅ ᒪᓕᒍᑎᒋᓗᒍ ᑎᑎᕋᖅᓯᒪᓂᐅᑉ ᐃᓚᑲᓐᓂᖓᓂ 118.61(1)-ᒥᑦ ᐊᒻᒪᓗ (2) 
ᑕᑦᓱᒪᓂ ᑲᓇᑕᐅᑉ ᒐᕙᒪᒃᑯᖏᑕ ᐱᖁᔭᖓᓂᑦ ᐳᓴᓐᑎᒋᔭᐅᔪᒧᑦ ᐋᕿᒍᑕᐅᓯᒪᔪᒧᑦ 118.5 ᐊᒻᒪᓗ 
118.6 ᐋᕿᒃᑕᐅᓯᒪᔾᔪᑕᐅᓂᐊᖅᐳᖅ ᐊᑐᓐᖏᓐᓂᖅᓴᐅᓗᓂ ᓇᓗᓇᐃᖅᓯᒪᔪᑦ ᑕᐃᑲᓂ ᐱᖁᔭᕐᒥ.  

11. ᑎᑎᕋᖅᑕᐅᓯᒪᓂᐅᑉ ᐃᓚᖓ 2.3 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᑭᖑᕝᕕᖅᑕᐅᓪᓗᓂ 
ᐆᒥᖓ: 
 
ᓅᑕᐅᓂᖏᑦ ᑖᒃᓰᔭᕈᑕᐅᔪᓄᑦ ᐃᓚᓐᖓᖅᓯᒋᐊᕈᑎᑦ 
2.3 (1) ᑎᑎᕋᖅᓯᒪᓂᐅᑉ ᐃᓚᖓᓂ 118.8 ᐊᒻᒪᓗ 118.81-ᒥ ᑖᑦᓱᒪᓂ ᑲᓇᑕᐅᑉ 
ᒐᕙᒪᒃᑯᖏᑕ ᐱᖁᔭᖓᓂᑦ, ᐅᓇ ᐱᓐᖏᑕᑐᐊᕆᓗᒍ ”$800”-ᒥᒃ, ᐅᕝᕙᓘᓐᓃᑦ ᖃᑦᓯᐅᓂᖓ 
ᐋᕿᒋᐊᖅᑕᐅᓯᒪᔪᑦ ᐅᖃᓕᒫᖅᑕᐅᖁᓪᓗᒍ, ᐃᓚᒋᔭᖓᑕ ᐃᓚᖓᓂ (ii) ᐅᖃᐅᓯᕆᔭᐅᓂᖓᓂ A-ᒥ 
ᐃᓚᖓᓂ 118.81(a)-ᒥ ᑲᓇᑕᐅᑉ ᒐᕙᒪᒃᑯᖏᑕ ᐱᖁᔭᖓᓂ ᐅᖃᓕᒫᖅᑕᐅᓗᓂ 
ᐱᔾᔪᑎᖃᕆᔭᐅᓗᓂ ”$360”-ᒥᒃ 2001 ᑖᒃᓰᔭᕐᓇᐅᑉ ᐊᕐᕌᒍᖓᓐᓄᑦ, ”$200”-ᒥᒃ 2002 
ᑖᒃᓰᔭᕐᓇᐅᑉ ᐊᕐᕌᒍᖓᓐᓄᑦ, ᐊᒻᒪᓗ ᑭᖑᓂᐊᒍᑦ ᑖᒃᓰᔭᕐᓇᐅᑉ ᐊᕐᕌᒍᒋᓂᐊᖅᑕᖏᓐᓄᑦ. 
 
ᐊᑐᓕᖅᑎᑕᐅᓂᖓ ᑲᓇᑕᐅᑉ ᒐᕙᒪᒃᑯᖓᓐᓄᑦ ᐱᖁᔭᐅᑉ 

(2) ᑎᑎᕋᖅᓯᒪᓂᐅᑉ ᐃᓚᖓ 118.9 ᑕᕝᕙᓂ ᑲᓇᑕᐅᑉ ᒐᕙᒪᒃᑯᖏᑕ ᐱᖁᔭᖓᓃᑦᑐᖅ 
ᐊᑐᕈᑕᐅᕗᖅ ᑖᑦᓱᒪ ᐱᖁᔭᐅᑉ ᑎᑎᕋᖅᑕᐅᓯᒪᔾᔪᑎᖓᓄᑦ. 
 
ᐃᒪᐃᑉᐸᑦ ᑲᑎᑎᑕᐅᓯᒪᒍᓂ ᑲᑎᑎᑕᐅᓯᒪᓐᖏᓪᓗᓂᓘᓐᓃᑦ ᐊᐃᑉᐸᖃᕈᓂ ᐅᕝᕙᓘᓐᓃᑦ ᐃᓄᒃ 
ᓄᓇᖃᓐᖏᓕᕐᓂᕈᓂ ᓄᓇᕗᒥ ᐅᓪᓗᑉ ᑭᖑᓪᓖᑦᑐᖓᓂ 
 (3) ᐊᑐᓕᖅᑎᑕᐅᑎᓪᓗᒍ ᐃᓚᖓᓂ 118.8, 118.81 ᐊᒻᒪᓗ 118.9-ᒥ ᑖᑦᓱᒪᓂ ᑲᓇᑕᐅᑉ 
ᒐᕙᒪᒃᑯᖏᑕ ᐱᖁᔭᖓᓂ ᑕᒪᑐᒪ ᐃᓚᖓᑕ ᐱᔾᔪᑎᒋᓪᓗᒍ, ᐃᒪᐃᑉᐸᑦ ᑲᑎᑎᑕᐅᓯᒪᒍᓂ 
ᑲᑎᑎᑕᐅᓯᒪᓐᖏᓪᓗᓂᓘᓐᓃᑦ ᐊᐃᑉᐸᖃᕈᓂ ᐅᕝᕙᓘᓐᓃᑦ ᐃᓄᒃ ᓄᓇᖃᓐᖏᓕᕐᓂᕈᓂ ᓄᓇᕗᒥ 
ᐅᓪᓗᑉ ᑭᖑᓪᓖᑦᑐᖓᓂ ᑕᒃᓯᔭᕐᓇᐅᑉ ᐊᕐᕌᒍᖓᓂ, ᖃᓄᑐᐃᓐᓇᖅ ᑖᒃᓰᔭᕈᑕᐅᔪᓄᑦ 
ᐃᓚᓐᖓᖅᓯᒋᐊᕈᑎᑦ ᓅᑕᐅᔪᑦ ᐊᐃᑉᐸᖓᓄ, ᐊᕐᕌᒍᒧᑦ ᑕᒪᑐᒪ ᐃᓚᖓᓃᑦᑐᒃᑯᑦ ᓇᓗᓇᐃᖅᑕᔪᖅ 
ᐃᒪᓐᓇ ᑖᓐᓇ ᑲᑎᑎᑕᐅᓯᒪᒍᓂ ᑲᑎᑎᑕᐅᓯᒪᓐᖏᓪᓗᓂᓘᓐᓃᑦ ᐊᐃᑉᐸᖃᕈᓂ ᐅᕝᕙᓘᓐᓃᑦ ᐃᓄᒃ 
ᐊᑭᓖᒋᐊᖃᖅᑎᑕᐅᔪᒃᓴᐅᔪᒃᑯᑦ ᐃᓚᖓᑕ ᐊᑖᓂ 2-ᒥ ᑖᒃᓰᔭᕆᐊᖃᕋᔭᕐᓗᓂ ᐊᕐᕌᒍᒧᑦ. 
 
12. ᑎᑎᕋᖅᑕᐅᓯᒪᓂᐅᑉ ᐃᓚᖓ 2.32 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᑭᖑᕝᕕᖅᑕᐅᓪᓗᓂ 
ᐆᒥᖓ: 
 
ᑖᒃᓰᔭᕈᑕᐅᒋᐊᖃᖅᑐᓄᑦ ᐃᓚᓐᖓᖅᓯᒋᐊᕈᑎᑦ ᓇᖕᒥᓂᓖᑦ ᑮᓇᐅᔭᓕᐊᖏᑦ ᑖᒃᓰᔭᖅᑕᐅᒋᐊᖃᖅᑐᑦ 
2.32 ᑎᑎᕋᖅᓯᒪᓂᐅᑉ ᐃᓚᖓ 121 ᑕᕝᕙᓂ ᑲᓇᑕᐅᑉ ᒐᕙᒪᒃᑯᖏᑕ ᐱᖁᔭᖓᓂᑦ ᐊᑐᕈᑕᐅᕗᖅ 
ᑖᑦᓱᒪ ᐱᖁᔭᐅᑉ ᓴᕿᑎᑕᐅᓂᖓᓄᑦ, ᑭᓯᐊᓂᓕ ᑎᑎᕋᖅᓯᒪᓂᐅᔪᖅ "2/3"-ᒥᑦ, ᑕᐃᑦᓱᒪ 
ᑎᑎᕋᖅᓯᒪᓂᐅᑉ ᐃᓚᖓᓂᑦ ᑕᕝᕙᓂ ᑲᓇᑕᐅᑉ ᒐᕙᒪᒃᑯᖏᑕ ᐱᖁᔭᖓᓂᑦ 
ᑕᑯᐅᔭᐅᓯᒪᓂᖃᕐᓂᐊᖅᐳᖅ ᐃᒪᐃᓕᖓᔪᒥᒃ "30%"-ᒥᑦ, 2001 ᑖᒃᓰᔭᕐᓇᐅᑉ ᐊᕐᕌᒍᖓᓐᓄᑦ ᐊᒻᒪᓗ 
"20%"-ᒥᑦ 2002 ᑖᒃᓰᔭᕐᓇᐅᑉ ᐊᕐᕌᒍᖓᓐᓄᑦ ᐊᕐᕌᒍᒋᓂᐊᖅᑕᖏᓐᓄᓪᓗ ᒪᓕᒍᑕᐅᑎᓪᓗᒍ ᑖᓐᓇ 
ᐱᖁᔭᖅ. 
 
13. (1) ᑎᑎᕋᖅᑕᐅᓯᒪᓂᐅᑉ ᐃᓚᖓᑕ ᐃᓚᖓ 4(1) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ 
ᑭᖑᕝᕕᖅᑕᐅᓪᓗᓂ ᐆᒥᖓ: 
 
ᑖᒃᓰᔭᕈᑕᐅᒋᐊᖃᖅᑐᑦ ᑯᐊᐳᕇᓴᓄᑦ 2001 ᑖᒃᓰᔭᕐᓇᐅᑉ ᐊᕐᕌᒍᖓᓐᓄᑦ ᐊᒻᒪᓗ ᓯᕗᓂᐊᒍᑦ 
ᑖᒃᓰᔭᕐᓇᐅᑉ ᐊᕐᕌᒍᒋᓚᐅᖅᑕᖏᓐᓄᑦ 



ᑮᓇᐅᔭᐃᑦ ᖃᓄᐃᓕᖓᓂᖏᑕ ᐊᑐᓕᖅᑎᑕᐅᓂᖏᑕ ᐱᖁᔭᖅ 

S.Nu. 2002,c.24 12 

4. (1) ᑖᒃᓰᔭᕈᑕᐅᒋᐊᖃᖅᑐᑦ ᑯᐊᐳᕇᓴᓄᑦ ᑕᕝᕙᓂ ᐱᖁᔭᒥ 2001 ᑖᒃᓰᔭᕐᓇᐅᑉ 
ᐊᕐᕌᒍᖓᓐᓄᑦ ᐊᒻᒪᓗ ᓯᕗᓂᐊᒍᑦ ᑖᒃᓰᔭᕐᓇᐅᑉ ᐊᕐᕌᒍᒋᓚᐅᖅᑕᖏᓐᓄᑦ ᐃᒪᐃᑉᐳᖅ 14%-ᒥᑦ 
ᑯᐊᐳᕇᓴᐅᑉ ᑖᒃᓰᔭᕆᐊᖃᕋᔭᕐᓗᓂ ᑮᓇᐅᔾᔭᒍᑎᖏᓐᓂᑦ ᐊᕐᕌᒍᒧᑦ ᓄᓇᕗᒥ. 
 

(2) ᑎᑎᕋᖅᓯᒪᓂᐅᑉ ᐃᓚᖓ 4 ᐋᕿᒋᐊᖅᑕᐅᕗᖅ ᐃᓚᔭᐅᓪᓗᓂ ᑭᖑᓂᐊᒍᑦ 4(1): 
 
ᑖᒃᓰᔭᕈᑕᐅᒋᐊᖃᖅᑐᑦ ᑯᐊᐳᕇᓴᓄᑦ 2002 ᑖᒃᓰᔭᕐᓇᐅᑉ ᐊᕐᕌᒍᖓᓐᓄᑦ ᐊᒻᒪᓗ ᑭᖑᓂᐊᒍᑦ 
ᑖᒃᓰᔭᕐᓇᐅᑉ ᐊᕐᕌᒍᒋᓂᐊᖅᑕᖏᓐᓄᑦ 
 (1.4) ᑖᒃᓰᔭᕈᑕᐅᒋᐊᖃᖅᑐᑦ ᑯᐊᐳᕇᓴᓄᑦ ᑕᕝᕙᓂ ᐱᖁᔭᒥ 2002 ᑖᒃᓰᔭᕐᓇᐅᑉ 
ᐊᕐᕌᒍᖓᓐᓄᑦ ᐊᒻᒪᓗ ᑖᒃᓰᔭᕐᓇᐅᑉ ᐊᕐᕌᒍᒋᓚᐅᖅᑕᖏᓐᓄᑦ ᐃᒪᐃᑉᐳᖅ 12%-ᒥᑦ ᑯᐊᐳᕇᓴᐅᑉ 
ᑖᒃᓰᔭᕆᐊᖃᕋᔭᕐᓗᓂ ᑮᓇᐅᔾᔭᒍᑎᖏᓐᓂᑦ ᐊᕐᕌᒍᒧᑦ ᓄᓇᕗᒥ. 
 

(3) ᑎᑎᕋᖅᓯᒪᓂᐅᑉ ᐃᓚᖓ 4(2.1) ᐋᕿᒋᐊᖅᑕᐅᕗᖅ:  
(ᐃ) ᑖᓐᓇ ᓴᓂᐊᓂ ᑎᑎᕋᖅᓯᒪᓂᖓ ᐲᖅᑕᐅᓪᓗᓂ “ᓇᖕᒥᓂᖅ 

ᐱᓯᓇᓯᒐᓛᖃᖅᑐᑦ ᐊᑭᓖᒍᑎᖏᑦ” ᐊᒻᒪᓗ ᐃᓇᖏᖅᑕᐅᓪᓗᑎᒃ 
“ᓇᖕᒥᓂᖅ ᐱᓯᓇᓯᒐᓛᖃᖅᑐᑦ ᐊᑭᓖᒍᑎᖏᑦ ᐊᕐᕌᒍᒧᑦ 2001 ᐊᒻᒪᓗ 
ᓯᕗᓂᐊᒍᑦ ᑖᒃᓰᔭᕐᓇᐅᑉ ᐊᕐᕌᒍᖏᓐᓄᑦ”; ᐊᒻᒪᓗ 

(ᐱ) ᐃᓚᔭᐅᓪᓗᓂ “2001 ᐊᒻᒪᓗ ᓯᕗᓂᐊᒍᑦ ᑖᒃᓰᔭᕐᓇᐅᑉ ᐊᕐᕌᒍᖏᓐᓄᑦ” 
ᑭᖑᓂᐊᒍᑦ “ᑕᕝᕙᓂ ᑲᓇᑕᐅᑉ ᒐᕙᒪᒃᑯᖏᑦᑕ ᐱᖁᔭᖓᓂ”. 

 
(4) ᑎᑎᕋᖅᓯᒪᓂᐅᑉ ᐃᓚᖓ 4 ᓱᓕᒃᑲᓐᓂᖅ ᐋᕿᒋᐊᖅᑕᐅᕗᖅ ᐃᓚᔭᐅᓪᓗᓂ 

ᑭᖑᓂᐊᒍᑦ ᐃᓚᒃᑲᓐᓂᖓᑕ 4(2.1): 
 

ᓇᖕᒥᓂᖅ ᐱᓯᓇᓯᒐᓛᖃᖅᑐᑦ ᐊᑭᓕᕆᐊᖃᖅᐸᒃᑕᖏᑦ 2002 ᑕᒃᓰᔭᕐᓇᐅᑉ ᐊᕐᕌᒍᖓᓐᓂ ᐊᒻᒪᓗ 
ᑭᖑᓂᐊᒍᑦ ᑖᒃᓰᔭᕐᓇᐅᑉ ᐊᕐᕌᒍᒋᓂᐊᖅᑕᖏᓐᓄᑦ 
 (2.11) ᐃᒪᐃᑉᐸᑦ ᑯᐊᐳᕇᓴ ᐃᓚᓐᖓᖅᓯᑎᑕᐅᔪᓐᓇᕈᓂ ᐃᓚᑲᓐᓂᖓᓂ 125(1)-ᒥᑦ 
ᑕᕝᕙᓂ ᐱᖁᔭᒥ 2002 ᑖᒃᓰᔭᕐᓇᐅᑉ ᐊᕐᕌᒍᖓᓐᓄᑦ ᐊᒻᒪᓗ ᑖᒃᓰᔭᕐᓇᐅᑉ ᐊᕐᕌᒍᒋᓚᐅᖅᑕᖏᓐᓄᑦ, 
ᑯᐊᐳᕇᑕᐅᔪᖅ ᐊᑭᓖᓂᐊᖅᐳᖅ ᑖᒃᓰᔭᕐᕕᐅᓗᓂ ᓇᓕᒧᒃᑕᖏᓐᓂᒃ ᒪᑯᐊ ᑲᑎᓪᓗᒋᑦ 

(ᐃ) 4% ᐃᓚᖓᓂᑦ ᑕᕝᕙᓂ ᒥᑭᓐᓂᖅᐹᕆᔭᖓᓂ ᖃᑦᓯᐅᓂᖓᓐᓂᑦ 
ᓇᓗᓇᐃᖅᑕᐅᓯᒪᔪᒥ ᑎᑎᕋᖅᓯᒪᓂᐅᑉ ᐃᓚᖓ 125(1)(a), (b) ᐊᒻᒪᓗ 
(c) ᑕᕝᕙᓂ ᑲᓇᑕᐅᑉ ᒐᕙᒪᒃᑯᖏᑕ ᐱᖁᔭᖓᓂᑦ ᑯᐊᐳᕇᓴᐅᔪᑉ 
ᑖᒃᓰᔭᕐᓇᐅᑉ ᐊᕐᕌᒍᒋᔭᖓᓂ ᖃᑦᓯᐅᓂᕆᔭᖓᑦ ᐃᓚᖓ 
ᑮᓇᐅᔭᓕᐅᖅᑕᐅᔪᖅ ᐊᕐᕌᒍᒋᔭᐅᔪᒥ ᓄᓇᕗᒥᑦ ᐃᓕᖓᓂᖃᕐᓗᓂ 
ᑖᒃᓰᔭᕐᕕᐅᑉ ᐊᕐᕌᒍᒋᔭᖓᓂ ᑮᓇᐅᔭᓕᐅᖅᑕᐅᔪᒥᒃ; ᐊᒻᒪᓗ 

(ᐱ) 12% ᖃᑦᓯᐅᓂᖓᓐᓂᑦ ᓇᓗᓇᐃᖅᑕᐅᓯᒪᔪᒥ ᐲᖅᑕᐅᓯᒪᓪᓗᓂ 
ᑮᓇᐅᔭᓕᐅᖅᑕᐅᔪᑦ ᑮᓇᐅᔭᓕᐅᖅᑕᐅᓚᐅᖅᑐᑦ ᓄᓇᕗᒥ ᖃᑦᓯᐅᓂᖓᑦ 
4% ᐃᓕᖓᓂᖃᕐᓗᓂ ᐊᑐᓕᖅᑎᑕᐅᓪᓗᓂ ᐅᖃᓕᒫᒐᐅᑉ ᐃᓚᖓᓂ (a). 

 
(5) ᑎᑎᕋᖅᓯᒪᓂᐅᑉ ᐃᓚᖓ 4 ᓱᓕᒃᑲᓐᓂᖅ ᐋᕿᒋᐊᖅᑕᐅᕗᖅ ᐃᓚᔭᐅᓪᓗᓂ 

ᑭᖑᓂᐊᒍᑦ 4(2.2): 

ᐊᕐᕌᒍᑉ ᐊᓯᐊᓄᑦ ᓅᑉᐸᓪᓕᐊᑎᓪᓗᒍ 
 (2.3) ᐃᒪᐃᑉᐸᑦ ᑖᒃᓰᔭᕈᑕᐅᒋᐊᖃᖅᑐᑦ ᑯᐊᐳᕇᓴᓄᑦ 2001 ᑖᒃᓰᔭᕐᓇᐅᑉ ᐊᕐᕌᒍᖓᓐᓄᑦ 
ᐃᓚᖓᓃᑉᐸᑦ ᐊᒻᒪᓗ ᑖᒃᓰᔭᕐᓇᐅᑉ ᐊᕐᕌᒍᖓᓐᓄᑦ ᐃᓚᖓ 2002-ᒦᑉᐸᑦ, ᑖᒃᓰᔭᕈᑎᓄᑦ 
ᐊᑭᓕᖅᑕᐅᒋᐊᓖᑦ ᐊᕐᕌᒍᒧᑦ ᐃᒪᓐᓇ ᓇᓗᓇᐃᔭᖅᑕᐅᓯᒪᓇᔭᖅᐳᑦ: 

(ᐃ) ᑖᒃᓰᔭᕐᓇᐅᑉ ᐊᕐᕌᒍᖓ ᒪᕐᕉᖕᓄᑦ ᑖᒃᓰᔭᕐᓇᓄᑦ ᐊᕐᕌᒍᒋᔭᐅᓪᓗᓂ 
ᐊᕕᒃᑕᐅᓪᓗᓂ, ᓯᕗᓪᓖᑦᑐᖅ ᐃᓱᓕᕝᕕᖃᖅᖢᓂ ᑎᓯᐱᕆ 31, 2001 
ᐊᒻᒪᓗ ᑐᒡᓕᖓ ᐱᒋᐊᕐᕕᖃᖅᖢᓂ ᔮᓄᐊᕆ 1, 2002; 

(ᐱ) ᑖᒃᓰᔭᕈᑎᓄᑦ ᐊᑭᓕᖅᑕᐅᒋᐊᓖᑦ ᐊᕐᕌᒍᒧᑦ ᐊᕕᒃᑕᐅᓯᒪᑎᓪᓗᒋᒃ ᐃᒪᓐᓇ 
ᒪᕐᕉᓕᖓᓕᖅᑎᑕᐅᓪᓗᑎᒃ ᐊᔾᔨᒌᖕᒥᒃ ᖃᑦᓯᓂᒃ ᐅᓪᓗᖃᕐᓂᖏᒃ ᒪᓕᒡᓗᒋᒃ; 

(ᑎ) ᓇᓗᓇᐃᔭᖅᑕᐅᓯᒪᓪᓗᓂ ᐃᒪᓐᓇ  
(i) ᑖᒃᓰᔭᕈᑎᑦ ᓯᕗᓪᓖᑦᑐᒧᑦ ᐊᕐᕌᒍᒧᑦ ᒪᓕᒃᖢᓂ ᑖᑦᓱᒥᖓ ᐱᖁᔭᕐᒥᒃ 

ᐅᖃᓕᒫᖅᑕᐅᓂᖓ ᐅᓪᓗᖓᓂ ᐊᑐᖅᑕᐅᓪᓗᓂ ᑎᓯᐱᕆ 31, 
2001, 

(ii) ᑖᒃᓰᔭᕈᑎᑦ ᑐᒡᓕᐊᓂ ᐊᕐᕌᒍᒧᑦ ᒪᓕᒃᖢᓂ ᑖᑦᓱᒥᖓ ᐱᖁᔭᕐᒥᒃ 
ᐅᖃᓕᒫᖅᑕᐅᓂᖓ ᐅᓪᓗᖓᓂ ᐊᑐᖅᑕᐅᓪᓗᓂ ᔮᓄᐊᕆ 1, 
2002; 

(ᑭ) ᖃᑦᓯᐅᓂᖏᒃ ᑲᑎᓪᓗᒋᑦ ᓇᓗᓇᐃᔭᖅᑕᐅᓯᒪᔪᑦ ᑎᑎᕋᕐᓯᒪᓂᕐᒥᒃ (c).  
 

14. (1) ᑎᑎᕋᖅᑕᐅᓯᒪᓂᐅᑉ ᐃᓚᒃᑲᓐᓂᖓ 4.1(2) ᐋᕿᒋᐊᖅᑕᐅᕗᖅ ᐲᖅᑕᐅᓪᓗᓂ 
“ᒪᓕᒃᖢᓂ ᐃᓚᖓᑕ ᐃᓚᖓᓂᒃ (3)” ᐊᒻᒪᓗ ᑭᖑᕝᕕᖅᑕᐅᓪᓗᓂ ᐆᒥᖓ “ᒪᓕᒃᖢᓂ 
ᐃᓚᒃᑲᓐᓂᖓᓂᒃ (2.1) ᐊᒻᒪᓗ (3)”. 
 
 (2) ᑖᓐᓇ ᐃᓚᒃᑲᓐᓂᖓ ᐃᓚᔭᐅᕗᖅ ᑭᖑᓂᖓᒍᑦ ᐃᓚᒃᑲᓐᓂᐅᑉ 4.1(2): 
 
ᖃᑦᓯᐅᓂᖏᑦ ᑖᒃᓰᔭᕈᑎᒃᓴᓄᑦ ᐃᓚᙵᖅᓯᒋᐊᕈᑎᑦ  ᑐᓐᖓᓂᖃᖅᑎᑕᐅᔪᑦ 2002 ᑕᒃᓰᔭᕐᓇᐅᑉ 
ᐊᕐᕌᒍᖓᓐᓂᒃ ᐃᓚᓐᖓᕈᑎᓂᒃ ᐊᒻᒪᓗ ᑭᖑᓂᐊᒍᑦ ᑖᒃᓰᔭᕐᓇᐅᑉ ᐊᕐᕌᒍᒋᓂᐊᖅᑕᖏᓐᓄᑦ 
 (2.1) ᑖᑦᓱᒥᖓ ᐱᔾᔪᑎᖃᖅᖢᓂ 2002 ᑕᒃᓰᔭᕐᓇᐅᑉ ᐊᕐᕌᒍᖓᓐᓂᒃ ᐊᒻᒪᓗ ᑭᖑᓂᐊᒍᑦ 
ᑖᒃᓰᔭᕐᓇᐅᑉ ᐊᕐᕌᒍᒋᓂᐊᖅᑕᖏᓐᓄᑦ, ᐃᓄᒃ ᐃᓚᓐᖓᐃᔪᓐᓇᖅᑐᖅ ᑖᒃᓰᔭᕈᑕᐅᒐᔭᕋᓗᐊᖅᑐᒥᒃ 
ᑕᒪᑐᒪ ᐱᖁᔭᐅᑉ ᐃᓗᐊᓂ ᐃᒪᓐᓇᑎᒋ ᓇᓕᒧᖕᓂᓕᖕᒥᒃ 

(ᐃ) 2.00% ᐃᓅᑉ ᑮᓇᐅᔭᓕᐊᕆᓯᒪᔭᖏᓐᓂᒃ, ᑖᑦᓱᒪ ᐃᓅᑉ 
ᑮᓇᐅᔭᓕᐊᕆᓯᒪᔭᖏᑦ ᖄᖐᓯᒪᓐᖏᑉᐸᑕ ᐅᖓᑖᓂᒃ $12,000; 

(ᐱ) $240 ᐊᒻᒪᓗ 1.50% ᑖᑦᓱᒪ ᐃᓅᑉ ᑮᓇᐅᔭᓕᐊᕆᓯᒪᔭᖏᑦ 
ᖄᖐᓯᒪᓐᖏᑉᐸᑕ ᐅᖓᑖᓂᒃ $12,000, ᐃᒪᐃᑉᐸᑦ ᐃᓅᑉ 
ᑮᓇᐅᔭᓕᐊᕆᓯᒪᔭᖏᑦ ᖄᖐᒃᐸᑕ $12,000-ᒥᒃ ᑭᓯᐊᓂᓕ 

ᖄᖐᓇᓂ $46,000; ᐅᕝᕙᓘᓐᓃᑦ 
(ᑎ) $750, ᑖᑦᓱᒪ ᐃᓅᑉ ᑮᓇᐅᔭᓕᐊᕆᓯᒪᔭᖏᑦ ᖄᖐᒃᐸᑕ $46,000. 

 
15. ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖏᑦ ᐋᕿᒋᐊᖅᑕᐅᕗᑦ ᐃᓚᔭᐅᓪᓗᑎᒃ ᓴᓂᐊᒍᑦ 
ᑎᑎᕋᖅᑕᐅᓯᒪᓂᖏᓐᓂᒃ ᐃᒪᓐᓇ: 

(ᐃ) 2.13(2), ”ᐊᕐᕌᒍᑕᒫᑦ ᐋᕿᒋᐊᕈᑕᐅᕙᒃᑐᑦ”; 
(ᐱ) 2.13(3), ”ᐋᕿᒍᑎᒋᓗᒋᑦ ᖃᓂᓛᖑᔪᒧᑦ ᐋᕿᒍᑕᐅᓯᒪᔪᑦ”; 

(ᑎ) 2.13(4), ”ᓇᓗᓇᐃᖅᑕᐅᓯᒪᓂᖏᑦ ᓂᐅᕕᐊᒃᓴᓄᑦ ᐊᑭᒃᓴᕆᔭᐅᔪᑦ 
ᐋᕿᒃᑕᐅᓯᒪᔪᑦ”; 

(ᑭ) 2.17(2), ”ᓇᓗᓇᐃᖅᑕᐅᓯᒪᓂᖏᑦ ᑖᒃᓰᔭᕈᑎᒃᓴᓄᑦ ᐊᑭᓕᐅᑎᒃᓴᐃᑦ”; 
(ᒋ) 2.17(3), “ᐊᑐᓕᖅᑎᑕᐅᓂᖓ ᑲᓇᑕᐅᑉ ᒐᕙᒪᒃᑯᖓᓐᓄᑦ ᐱᖁᔭᐅᑉ”;  
(ᒥ) 2.18(2), ”ᓇᓗᓇᐃᖅᑕᐅᓂᖏᑦ ᐃᓚᙵᖅᓯᒋᐊᕈᑎᑦ”;  
(ᓂ) 2.18(3), “ᐊᑐᓕᖅᑎᑕᐅᓂᖓ ᑲᓇᑕᐅᑉ ᒐᕙᒪᒃᑯᖓᓐᓄᑦ ᐱᖁᔭᐅᑉ”; 
(ᓯ) 2.19(2), ”ᓇᓗᓇᐃᖅᑕᐅᓂᖏᑦ ᑮᓇᐅᔭᑦ ᖃᑦᓯᐅᓂᖏᑦ 

ᐃᓚᒋᐊᕈᑕᐅᔪᑦ”;  
(ᓕ) 2.19(3), “ᐊᑐᓕᖅᑎᑕᐅᓂᖓ ᑲᓇᑕᐅᑉ ᒐᕙᒪᒃᑯᖓᓐᓄᑦ ᐱᖁᔭᐅᑉ”; 
(ᔨ) 2.21(2), “ᐊᑐᓕᖅᑎᑕᐅᓂᖓ ᑲᓇᑕᐅᑉ ᒐᕙᒪᒃᑯᖓᓐᓄᑦ ᐱᖁᔭᐅᑉ”; 
(ᕕ) 2.26(2), “ᐊᑐᓕᖅᑎᑕᐅᓂᖓ ᑲᓇᑕᐅᑉ ᒐᕙᒪᒃᑯᖓᓐᓄᑦ ᐱᖁᔭᐅᑉ”; 
(ᕆ) 2.44(2), ”ᓇᓗᓇᐃᖅᑕᐅᓂᖏᑦ ᖃᑦᓯᐅᓂᖏᑦ”; 
(ᐅ) 3(2), ᑐᑭᖓ “ᑖᒃᓰᔭᕈᑎᒃᓴᓄᑦ ᐊᑭᓕᐅᑎᒃᓴᑦ” ᐊᒻᒪᓗ “ᑖᒃᓰᔭᕈᑎᒃᓴᓄᑦ 

ᐊᑭᓕᐅᑎᒃᓴᖑᓇᔭᕋᓗᐊᖅᑐᑦ”; 
(ᐳ) 3(3), ”ᓇᖕᒥᓂᖅ ᐱᓕᕆᕝᕕᐅᓲᑦ ᐊᓯᐊᓂᑦ ᑮᓇᐅᔾᔭᒃᓴᕈᑕᐅᔪᓄᑦ 

ᑖᒃᓰᔭᕈᑎᒃᓴᑦ ᐊᑭᓕᖅᑕᐅᔪᑦ ᑲᓇᑕᐅᑉ ᓯᓚᑖᓂ”; 
(ᑐ) 3(4), “ᐊᑐᓕᖅᑎᑕᐅᓂᖓ ᓄᓇᕗᒥ”. 
 

16. ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᐳᖅ ᔮᓄᐊᕆ 1, 2002-ᒥᑦ. 


